SIRIRI KAARETA PAULO
NIMENUKA'PI
ROMA PONKON PIA

Sirirl kaareta menuka'pl Pauloya. Miikiri Paulo
wani'pi Jesus naiponti'pl pe. Imenuka'pliya mo-
ropai yarima'pliya innape Jesus ku'nenan pia,
manni'kan cidade itese' Roma ponkon. To' pia
itipai awani'pi moropai ini' panpi' tiaronkon pia
itipai awani'pi manni'kan inkamoro miiwini'nokon.
Miriri ye'nen siriri kaareta menuka'pliya, i' kai'ma
Jesus yekare wani epu'to'pe to'ya. Aronne ekare-
mekl'pliya Jesusya yenupato' pl' moropai ipatikari
ko'mannito' epori umeruntirikon wenai pra, tiise
epe'mira Paapaya itiri mori pe tiwe'to' wenai. In-
nape ikupi ya, Jesus piawon pe ena moropai
ipatikarl enen ko'mannito' ton itiriiya.

Tiaron pi' eeseurima niri.  Tami'nawironkon
pemonkonyami' wani imakui'pi ku'nenan
pe, imakui'pi pe tiwe'to' wenai. Miriri ye'nen
e'taruma'tinto' epori Paapa winipai. Miikiri
Jesusya neken mori pe e'nito'pe emapu'ti Paapa
pia. Moropai ekaremeki'pliya 1' kai'ma Mori
Yekaton Wanniya upiika'tikon ini'ri imakui'pi kupi
namai. Ekaremeki'piiya 1' kai'ma Judeuyami'
moropai Judeuyami' pepin niri anpiika'tipai Paapa
wani.

Moropai aatareti'ka pe ekaremeki'pliya i' kai'ma
innape Jesus ku'nenan ko'manto'pe mori pe,
teesiyu'pl'se pra, moropai innape Jesus ku'nenan
pepin yarakkiri inkamoro ko'manto'pe mori pe.



Romanos 1:1 ii Romanos 1:7

1 Uurli Pauloya siriri kaareta menuka
aapia'nikon. Uurl wani Jesus Cristo poitirl pe.
Moropai Paapa nimenka'pl pe wani, moropai
inaiponti'pi pe. Jesus Cristo yekare ekareme'nen
pe e'to'pe kai'ma umenka'piiya. 2 Pena pata pai
sirlrl e'plika'tinto' yekare ekaremeki'pi Paapaya,
mannankan penaronkon timaimu ekareme'nenan
winipai. Eeseurima'pi 1' kupi tiuya pi'. Moropai
miriri e'menukasa’ sirirl Paapa maimu yaponse'
po. 3 Miriri eeseurima'pi wani'pi teeseurimasen
pe Paapa munmu pi', manni' Uyepotorikon Jesus
Cristo pi'. Eesenpo'pi warayo' pe manni' Davi
nuri'ti pari'pi pe awani'pi. 4 Moropai kurene
timeruntiri ke Paapaya ekaremeki'pi, tinmu pe
pu'kuru Jesus wani kai'ma. Miriri ikupi'piiya Mori
Yekaton Wanni wenai, isa'manta'san kore'tapai
Jesus e'mi'sa'ka yai. Miikiri wani Uyepotorikon
pe Jesus Cristo. 5 Miikirl wenai mori pe Paapa
wani'pl uyarakkirl. Mirirl ye'nen uyaiponti'pliya,
Cristo poitirl pe esenyaka'mato'pe, ani' timenkai
pra tami'nawironkon Judeuyami' pepin pi' imaimu
ekareme'to'peuya, miikiri Cristo ton pe. Moropai
innape iku'to'pe tiaronkonya innape ikupi
tluya'nikon wenai Paapa maimu yawiri to' e'to'pe.
6 Inkamoro kore'ta amiri'nikon wani siriri Roma
cidaderi ponkon. Moropai ayannosa'kon Paapaya
wenai, Jesus Cristo pemonkono pe awanikon.

7 Mirirl yenen tami'nawironkon amiri'nikon,
Paapa nisa'namakon  moropai inanno'san
tipemonkono pe pu'kuru awanikonpa, amiri'nikon
pia imenukauya siriri.

Paapa, uyunkonya moropai Uyepotorikon Jesus
Cristoya aapia'nikon mori epe'min tirl yu'se wai.

Moropai tiwanmin tiri to'ya yu'se wai.

Pauloya Paapa Yapurito' Roma Ponkon Wenai

8 E'mai' pe Uyepotori Paapa yapuriuya Jesus
Cristo nikupi'pl wenai. Maasa pra tami'nawiri pata
ponkonya innape iku'to'ya'nikon yekare etasa’
man. 9 Maasa pra Paapaya epu'ti apona'nikon
epirema tiwirl. Manni' Paapa unapuri tami'nawirl
uyewan ke Jesus Cristo, inmu yekare ekaremeki
ye'ka pe yapuriuya. 10 Esatiuya Paapa pi' i' kai'ma
amiri'nikon era'mapi'se uuti yu'se tiwani ya, uutl
weiyu ton tiito'peiya. 11 Maasa pra uuri esenu-
menkato' wani kure'ne amiri'nikon anera'mapai.
Akore'ta'nikon wani ya, amiri'nikon anenupapai
wai, mirirl ayenupatou'ya'nikon wenai, ini' panpi'
meruntl ke eenakonpa. 12 Maasa tauya siriri
amiri'nikon pi' tami'nawirl uuri'nikon tiise, uuri mo-
ropai amiri'nikon wanti ipiika'tisa' pe miriri yai. In-
nape uuriya iku'to' wenai amiri'nikon e'piika'ti mo-
ropai innape iku'to'ya'nikon wenai uuri e'plika'ti.

13 Uyonpayami', epu'tiya'nikon yu'se wai, tu'ke
ite'’ka esenumenka amiri'nikon pia itiipai, tilse
tiwirl umanenpanen ton esenpo. Miriri wenai uuti
pra wani. Itiipai wani'pi amiri'nikon yenupato'pe.
Moropai akore'tawonkonya iku'to'pe innape, 1'
kai'ma manni'kan tiaronkon Judeuyami' pepinya
ikupi'pi warantl. 14 Maasa pra sirirl wani un-
kupi tonpe tami'nawironkon yarakkirl manni'kan
eranne'’kon pi' moropai eranminon pi'. Mo-
ropai epunenan pi' moropai epu'nenan pepin
pi' itekare ekareme'to'’peuya. 15 Mirirl ye'nen
uuriwani siriri e'piika'tinto' yekare anekareme'pai
amiri'nikon Roma ponkon pi' niri.

Jesus Cristo Yekare Wenai

Innape Iku'nenan Piika'ti Paapaya

16 Maasa pra uuri eppepi eserike pra wai Je-
sus Cristo yekare ekaremekiuya pi'. Maasa pra
innape mirirl yekare kupi ani'ya ya, timeruntiri
ke Paapaya iplika'tl imakui'pl inkupi'pi winipai.
Anna Judeuyami', e'mai' pe itekare etatiponkon
piika'tl Paapaya moropai amiri'nikon Judeuyami'
pepin plika'tliya nirl miriri yekare etaya'nikon we-
nai. 17 Maasa pra miriri e'piika'tinto' yekareya 1'
kai'ma mori pe pemonkon kupi Paapaya ekare-
meki. Penaronkon yapisi'pliya innape tikupi to'ya
wenai. Moropai siriripe pemonkonyami' yapisiiya
nirl innape tikupl to'yva wenai. Mirirl waranti
Paapa maimu e'menukasa'ya taasa' man:
Paapa pia mori pe tiwe'sen ko'mami e'pai man

innape Paapa kupi tiuya'nikon wenai, Hc 2.4

taasai'ya man.

Pemonkonyami' Ko'mami

Si'kore'ta Imakui'pi Kupi P’

18 Moropai epu'ti'nikon man 1' kai'ma Paapa
ekore'ma tami'nawirl imakui'pl pemonkonyami'
nikupi'pi winikii. Moropai miikiri Paapa, ka' ponya
to' taruma'tl kure'ne miriri wenai. Paapa nama
to'ya pepin tiwin kin. Moropai miriri imakui'pi
teserukon wenai tiaronkon taruma'ti to'ya
yairon epu'ti to'yva namai. 19 Pemonkonyami'ya
Paapa epu'ti e'pai awani'pl. Maasa pra aronne
awani miikiri epu'to'pe to'ya. Tami'nawiron sirirl
pata pon koneka'pi Paapaya, miriri tera'mai
pemonkonyami'ya tepu'to'pe kai'ma. 20 Miriri

koneka'piiya pata pai, Paapa yeseru esera'ma
aronne. Merunti ke pu'kuru awani, Paapa pe
pu'kuru awani esepu'to'pe. Ani'ya era'ma pepin
tiise inkoneka'pi winipai epu'ti e'pai awani. Miriri
yenen ani' e'wapu'ti eserike pra awani, —Paapa
epunen pepin uuri —kai'ma. 2! Teuren Paapa
epu'ti ye'ka pe yapuri to'ya pra awani, tapurl
yu'se tlise. Taa to'ya pra awani Paapa pi: —
Mori pe pu'kuru man, Paapa —taa to'ya pepin.
Tilse inkamoro esenumenkato' wani se' tapairi,
pakko pe to' wani teesenumenkato'kon ya'. Miriri
ye'nen yairon pi' to' esenumenka eserike pra
awani. 22 Epu'nen pe tiwanikon kai'ma taa to'ya,
tilse pakko pe to' wani. 23 Mirirl ye'nen manni'
Paapa, tiisa'mantasen pepin, yapuri e'pai tiise mia’'
ke ikonekasa' yapuri to'yva, pemonkon waranti
ikonekasa'. Moropai toron tawainunsen waranti
ikonekasa', moropai sirirl pata po taasa'senon
o'ma'kon waranti ikonekasa', moropai manni'kan
non poro tiro'takon poro taasa'senon warainokon
yapurl to'ya. Mirirli waranti inkamoro yapuri
to'ya pakko pe tiwanikon ye'nen.

24 Miriri ye'nen  Paapaya inkamoro
pemonkonyami' rumaka'pi tiwi itu'se tiwe'to'kon
nura kupi pi' to' ko'manto'pe. Moropai
inkamoroya kure'nan eppe'nito' kupi tipunkon
ri ke. 25 Inkamoroya yairi Paapa yapurito' ku'sa'
tiwl seru’ pe, Paapa nikoneka'pl yapurikonpa. Tiise
manni' ikonekatipon yapuri to'ya pepin, manni'
tapuri yu'se tiwe'sen tiwiri. Innape man.

26 Miriri ye'ka imakui'pi kupi pemonkonyami'ya
wenai Paapaya inkamoro rumaka'pi, marari pra

nura eppenito' kupi pi' to' ko'manto'pe itu'se
tiwe'to'kon pikiri. Mirirlya wiri'sanyami'ya nura
kupi'pl, tiwarainokon wiri'sanyami' yarakkiri to'
wani'pl, warayo'kon yarakkirl pra. 27 Moropai
warayo'konya wiri'sanyami' yarakKkiri tiwe'to'kon
rumaka'pi, tiwarainokon warayo'kon yarakKiri
kure'nan eppe'nito' kupikonpa. Mirirl ye'nen
tinkupi'pikon imakui'pi wenai tiwe'taruma'tito'kon
yapisi to'ya.

28 ' kai'ma yairon Paapa anepu'pai pra
tiwe'sa'kon wenai, tiwi Paapaya to' rumaka'pi,
yairon pepin pi' to' esenumenka se' tapairi, manni'
iku'painon pepin nura kupikonpa. 29 Inkamoro
yewan ya' tu'’ke awani si'kore'ta imakui'pl. Miriri
kupi pi' to' ko'mami. I'itesa’ pe tiaron e'to’ yu'se
to' wani. Moropai tiaron pi' imakui'pi pe to'
esenumenka. Moropai tiaron pi' to' kinmuwa,
moropai tiaron wil to'yva. Moropai tiaronkon
yarakkirl eseyaton pi' to' wani. Moropai seru'ye'
pe to' wani. Moropai tonpakon wani to' yewanma
pe. Moropai imakui'pi pe tonpakon winikii to'
eseurima ko'mannipi. 30 Moropai —Imakui'pi
milkiri —taa to'ya tiaronkon winikii. Moropai
Paapa wani to' yewanma pe. Moropai tiaronkon
mu'tunpa to'va. Moropai mil pe to' atapuri
tiaronkon yentai e'pai tiwanikon pi'. Moropai
tu'ke imakui'pi kupi tiuya'nikon yeseru ton yuwa
to'va. Moropai tunkon nama to'ya pepin. 31 7'
yairi, I' yairi pra epu'ti to'ya pepin. Moropail' ta'pi
tluya'nikon yawirl timaimukon kupi to'ya pepin.
Moropai to' wani 1' kai'ma tiaronkon sa'nama
eserike pra. 32 Inkamoroya 1' kai'ma Paapaya

ta'pi epu'tl miriri. Paapaya ta'pi: —Ani' ko'mami
ya, mirirl imakui'pi kupi p1' miikirl sa'manta pe
man —ta'pliya. Tiise miriri epu'tli'ma ikupi pi'
to' ko'mami tirumakai pra. Moropai itentainon
panpi' kupi to'ya. Maasa pra tiaronkon imakui'pi
kunenan pi' taa to'ya: —Mirirl kupilya'nikon
manni' man mori pe, i' wani' pra man —taa to'ya
tiaronkon pi'".

2

Paapaya Pemonkonyami' Yako'menka Pe Man

1 Miriri ye'nen amirl nirl taruma'ti Paapaya
e'pai man, ankupi'pi wenai. Amirl manni'
tiaronkon yako'menka pi' tiwe'sen. Taaya
eserike pra nai tiaronkon yako'menkanen
pe sima: —Uurl unkupi'pi ton pra wai —
taaya eserike pra nai. Mirirl taaya tiaronkon
winikii, aawarlri ankupi'pi ton pra awe'kupi'pi
kai'ma awani tanne, tiise inkamoro nikupi'pi
warantl iku'sa'ya. Mirirl ye'nen aawariri ri
eesewanmiri miriri. —Inkamoro taruma'ti
Paapaya e'pai man —taaya'nikon tanne, amiri
niri taruma'tipai awani. 2 Tiise i' pensa Paapaya
mirlri ye'ka imakui'pi kunenan yako'menka
ya, epu'tl man yairon pe pu'kuru awani. 3 Tiise
amiri uyonpa, miriri imakui'pi kupiya ye'ka pe,
tiaronkon yako'menkaya. Inkamoro taruma'ti
Paapaya tanne, —Utaruma'tiiya pepin —kai'ma
eesenumenka. Tiise —Kaane —tauya, Paapaya
ataruma'ti niri. 4 Mori pe Paapa e'to’' kupi pi' nan
tiwl? Morl pe awani wenai utaruma'tiiya pepin,
kai'ma eesenumenka? Inna, morl miikiri, kane'
pe ani' taruma'ti yu'se e'koi pepin. Moropai miriri

wenai ani' esenumenka yu'se awani imakui'pi
tinkupl'pl winipai.

> Tilse amirl yewan wanl sa'me, moropai
yuukuya pra aako'mami.  Miriri wenai ini'
panpi' awe'taruma'ti kupi pe nai, I' pensa
Paapa ekore'ma imakui' p1 kup1t1ponkon yarakKkiri
weiyu yai. Moropai miriri yai pemonkonyami'
taruma'tliya yairl. 6 Maasa pra Paapa maimu
e'menukasa'ya taasa' man:
—NMiikirlya itiri pe man, 1' kai'ma ani' nikupi'pi

wenairiinyakanmaiya. S162.12; Pv24.12

7 Tiaronkon mori itu'se Paapa e'to' kupl pi'
tilko'mansenon pia itirliya, ipatikari enen to'
ko'manto' ton, mirirl taatareti'kasen pepin.
Moropai mori tapurito'kon yuwa pi' titko'mansenon
pia itiriiya. 8 Tiise manni'kan tiiwarirl'nikon, itu'se
tiwe'to'kon pi' neken titko'mansenon taruma'tiiya.
Yairon yewanmiri tluya'nikon wenai, imakui'pi
kupi pi' to' ko'mami. Inkamoro pi' Paapa
ekore'ma to' nikupi'pl wenai. Miriri ye'nen to'
taruma'tliya pe man. 9 Paapaya e'taruma'tinto’ tir
pe man marari pra tami'nawironkon manni'kan
imakui'pl kunenan ton pe, Judeuyami' ton pe
moropai Judeuyami' pepin ton pe nirl. 10 Tiise
Paapaya manni'kan mori ku'nenan pia mori tirl.
Inkamoro yapurliya, moropai tiwanmin tiriiya to'
pia. Tami'nawironkon mori ku'nenan Judeuyami'
Miriri waranti Paapaya ikupi. 11 Maasa pra
yairi Paapa wani tami'nawironkon yarakkiri, ani'
timenkai pra.

12Manni'kan Judeuyami' pepinya Paapa maimu

Moisés nuri'tiya yenupanto' epu'ti pra awani. Tiise
imakui'pi to' nikupi'pl wenai inkamoro taruma'ti
Paapaya, timaimu epu'ti to'ya pra tiise. Moropai
Judeuyami' Paapa maimu Moisés nuri'tiya
yenupanto' epu'nenan teuren. Miiwini tiise yawiri
to' ko'mami pepin, imakui'pi kupi to'ya. Miriri
wenai inkamoro taruma'ti Paapaya, timaimu
yawiri pra to' wani ye'nen. 13 Maasa pra Paapa
pia inkamoro ye'ka, eta pe neken etanenan wani
pepin mori pe. Tiise manni'kan, timaimu yawiri
iku'nenan, inkamoro pi' taa Paapaya: —Morikon
amiri'nikon. 14Judeuyami' pepinya Moisés nuri'tiya
yenupanto' Paapa maimu epu'ti pepin. Tiise 1'
pensa teesenumenkakon yawiri Paapa maimu
kupi to'ya ya, epu'ti ye'ka pe pra inkamoroya
teesenumenkato'’kon yawirl mori kupi teuren
Moisés nuri'tlya yenupanto' Paapa maimu
epu'tii'ma pra. 15 Mori tinkupikon wenairi eesepu'ti
to' yewan ya' awani Paapa yeseru to' nikupi ton.
Maasa pra tewankon ya' to' esenumenkato'ya
ekaremeki 1' wani yairon pe. Tiaron pensa epu'tl
to'ya yairi pra tiwanikon, moropai tiaron pensa
yairl tiwanikon epu'ti to'ya, to' esenumenkato'
ya'. 16 Maasa awani pe man siriri waranti. Jesus
Cristoya pemonkonyami' yako'menka kup1 sirirl
Paapa maimu pe. Miriri weiyu yai tami'nawiron
pemonkonyami' esenumenkato' ani' nepu'ti
pepin yenpo pe man. Mirirl ekaremeki manni'
itekare unekaremekiya.

Ani' Wani Judeu Pe Pu'kuru
17 Amiri'nikon kanan? Judeuyami' pe amiri'nikon
wani. Taaya'nikon: —Moisés nuri'tlya yenupanto'

epu'nenan anna. Moropai mii pe aatapurikon
Paapa epu'nen pe, ipemonkono pe awanikon
ye'nen. 18 Ttu'se Paapa e'to’ epu'nen pe
aatapurikon. Moropai Moisés nuri'tiya yenupanto'
pi' esenupa'pi pe aatapurikon. Miriri ye'nen
yairon epunen pe awanikon. 19 Taaya'nikon:
—Seru' pepin anna wani manni'kan epu'nenan
pepin yenupanenan pe —taaya'nikon, manni'kan
enkarunankon pinunpanenan waranti. Moropai
—Anna wani manni'’kan ewaron ya' tiwe'sanon
weiyu pe tiwe'sanon warantl —taaya'nikon.
20 Moropai taaya'nikon: —Anna wani manni'kan
pakkokon epumnenan pepin plika'tinenan pe,
moropai to' yenupanenan pe, epunen pe to'
enato'pe —taaya'nikon. Inna, seru' pepin epu'tl
pi' naatii tami'nawiri Moisés nuri'tiya yenupanto'
winipai tami'nawiri ' yairi tiwe'sen. 21 Amiri'nikon
atapuri tiaronkon yenupanen pe awanikon pi'.
Tiise I' wani' awani ye'nen aawariri eesenupakon
pepin? Taaya'nikon tiaronkon pi' ama'ye' pe tiwe'se
pra. Miriri taa tipo, ' ton pe ama'ye' pe awanikon?
22 Moropai taaya'nikon tiaronkon pi' se' tapairl
tiaron no'pi yarakkiri tiwe'se pra. Miriri taa tipo, 1'
ton pe tiaron no'pi yarakkiri awanikon? Moropai
mia' ke ikonekasa' to' napurl yewanmirinenan
amiri'nikon.  Tilse 1' ton pe inkamoro ye'ka
yapurito' to'ya yemanne yama'runpaya'nikon
miririkon to' pata'se' yapai? 23 Amiri'nikon atapuri
tanne, mii pe Paapa maimu epu'tiya'nikon p1'. Tiise
amiri'nikon wani Paapa yeppe'ni'nenan pe marari
pra, maasa pra imaimu yawirl pra awanikon
wenai. 24 Maasa pra Paapa maimu e'menukasa'ya

taasa' man:

Imakui'pl amirl'nikon Judeuyami' nikupi'pi wenai
Judeuyami' pepin eseurima imakui'pl pe
Paapa winikii Is52.5; Ez36.22

taasai'ya man.

25  Paapa pemonkonoyami' amiri'nikon
Judeuyami', amerekon pi'pi ya'tito'ya'nikon
wani yenen. Mirlri wani mori pe seru’
pepin, yairi Moisés nuri'tiya yenupanto' yawiri
ikupiya'nikon ya. Tilse yawirl pra awanikon
ya, manni' timere pi'pl ya'titipon pepin waranti
awanikon, ya'tito'ya'nikon wani se' tapairi miito'pe.
26 Mannankan Judeuyami' pepin wani, timerekon
pi'pl ya'titiponkon pe pra si'ma, tiise Moisés
nuri'tlya yenupanto' yawirl ikupi to'ya ya, moriya
Paapaya inkamoro era'ma tipemonkonoyami' pe,
manni'kan timere pi'pl ya'titiponkon waranti.
27 Moropai Judeuyami' pepinya Paapa maimu
yawirl iku'sa’ wenai, amiri'nikon wani imakui'pi
pe eesepu'ti,. Maasa pra inkamoro wani pepin
imere pi'pi ya'tisa'kon pe, moropai Moisés nuri'tlya
yenupanto' epu'titiponkon pe pra. Miiwini tiise
imaimu yawiri to' e'sa’. Tilise amirl'nikon imere
pi'pl ya'tisa'kon pe si'ma, moropai awe'menukasa'
epu'nen pe si'ma, yawiri pra awe'sa’kon. Mirirl
ye'nen imakui'pi pe awanikon eesepu'ti.

28 Mlirirl ye'nen ani' waniJudeu pe pu'kuru seru’
pepin imere pi'pi ya'tisa' pe yairi? Mannankan
Judeuyami' timerekon pi'pl ya'tinenan? Kaane.
Miriri neken Lkumnenan wani pepin Judeu
pe pu'kuru. 29 Tiise yaironkon Judeuyami'
wani mannankan teesera'masen ton tipi'pikon
ya'tinenan pe pra, tiise itu'na to' yewan ya'

etinyaka'ma'pl pe to' yeseru wani, inkamoro
wani Judeu pe pu'kuru. Maasa pra Mori Yekaton
Wanni esenyaka'masa' to' yewan miakanma
pi'. Manni' Moisés nuri'tlya yenupanto'ya ikupi
eserike pra awani. Miriri ye'nen inkamoro
ye'ka pemonkonyami' wani Paapa napurikon
pe, pemonkonyami' napurikon pe pra.

1 Judeuyami' pi' taripai, o'non ye'ka pe esenu-
menkan pi' naati? Judeuyami' pepin yentai pra
to' wani kai'ma esenumenkan pi' naati? Yai pra
timerekon pi'pi ya'tisa'kon pe to' wani tanne, i' pe
pra ri awani kai'ma eesenumenkakon? 2 Kaane,
Paapaya to'yeseru ton tiri'pi marari pra tiaronkon
Judeuyami' pepin yentai. Maasa pra pena e'mai'
pe Paapaya timaimu tiri'pi Judeuyami' pia, miriri
esa' pe to' e'to'pe.

3 Tiise tiaronkon Judeuyami' wani pin miriri
yawiri, innape ikupi to'ya pra awani'pi. Yawiri pra
to'waniye'nen,1' taasa’ tiuya yawiri Paapaya ikupi
pepin ka'ri? 4 Kaane, ikupiiya. ,Pemonkonyami'
plika'tliya taasa’ tiuya yawirl,. Seru'ye' pe Paapa
wani pepin tiwin kin. Tiwiri Paapa ko'mami e'pai
awani yairon pe pu 'kuru, teuren tami'nawironkon
wani tanne seru'ye' pe. Aki, Paapa maimu
e'menukasa'ya taasa' man, tipl' teeseurimasen pe:
Paapa, amiri wani vyairon pe pukuru

teeseurimasen pe.
Teuren taa to'ya tanne api', yairon pepin amiri, taa
to'yaya,
tiise yairon pe pu'kuru awani eesepu'ti,  Sl51.4
taasai'ya man.

> Imakui'pl unkupi'pikon wenai, utaru-
matiiya'nikon pra awani ya, mori pe Paapa e'to’
eeserama. Mirirl ye'nen —Utaruma'tiiya e'pai
pra awani maasa pra imakui'pil unkupi'pl wenai
mori pe Paapa e'to' erama pemonkonyami'ya
—taa to'ya. ¢ Tilse kaane, mirirl waranti awani
pepin. Yairon pe awani ya, o'non ye'ka pe Kkin
pemonkonyami' yako'menkaiya e'painon? 7 Tiise
ani'ya taa ya, seru’' uuri e'to'ya, ini' panpi' mori pe
Paapa e'to' moropai yairi awe'to' yenpo, aronne
panpl' mori pe eesera'mato'pe. Mirirl ye'nen1' ton
pe Paapaya uuri taruma'ti imakui'pi unkupi'pi
wenai? & Tiaronkon eseurima anna pi'. Tiaron
pe anna yenupa Pauloya Taa to'ya see waranti:
—Moriya imakui'pi ku'pai'nikon man, miriri kupi
wenaimoriii'to'pe Paapa winipai —taa to'ya. Tiise
' pe pra ri taa to'ya. Epu'ti to'ya pepin. Miriri
yenen inkamoro, miriri waranti eeseurima'san
e'taruma'ti pe man, maasa pra itu'se to' e'sa’
wenai.

Pemonkon Yairon Ton Pra Man Tiwin Kin

9 Mirirl yenen mori pe panpi' uurl'nikon
Judeuyami' era'ma Paapaya, manni'kan
Judeuyami' pepin yentai kai'ma eesenu-
menkakon? Kaane, maasa pra aasiri ta'piuya wali,
imakui'pl pe tami'nawironkon wani, Judeuyami'
moropai Judeuyami' pepin. 10 I' kai'ma Paapa
maimu e'menukasa'ya taasa'":
Tiwin kin ani' yairon pemonkon ton pra man.
11 Tiwin kin ani' yairon epu'nen ton pra man.
Tiwin kin ani' ton pra man Paapa yarakkiri

titko'mami yuwanen.



Romanos 3:12 Xiv Romanos 3:20

12 Tami'nawironkon wani aminke tiwe'sanon pe
Paapa pi'".

Miriri wenai tami'nawironkon wanii' pe pra ri.

Ani' mori kupi yuwanen ton pra man tiwin kin. SI
14.1-3; S153.1-3; Ec 7.20

13Inkamoro maimuwani .
isa'manta'pi pemonkon esa'ri'pi katasa' waranti.

Iki pe awani. Seru'ye' pe to' maimu wani
imakui'pi pe.

Moropai miriri timaimukon ke

pemonkon wii to'ya teeseurimakon ke.

Miriri to' eseurimato' wani

manni' ikiiya ye'kansa' ya sa'mantan,

manni' kaisari seru'ye' pe yenku'tinto' to'ya wani.
S15.9;140.3

14 Miriri to' mata yapai,

marari pra imakui'pi pe to' eseurimato' epa'ka.

Tonpakon mii'ma to'ya timaimukon ke. St10.7

15 Inkamoroya ka'ne' pe tiaronkon taruma'ti

iwi tiuya'nikon pikiri.

16 0'non poro to' taasari'pikon

tiaronkon taruma'ti to'ya.

17 Tiwin kin inkamoroya

mori pe e'ni tiwanmira epu'ti pepin. Is 59.7,8
18 Moropai ani' esenumenka pepin tiwin kin
Paapa nama tiuya'nikon pfi’, S136.1

taasa' Paapa maimuya man.

19 A'Ki, epu'ti'nikon man uuri'nikon Judeuyamf'
pia 1' kai'ma tami'nawiron panamanto' tiri'pi Paa-
paya Moisés nurl'ti wenai. Itirl'pliya—Inna, mori
uurl —taa namai. Tiise, —Paapa pia imakui'pi
uuri —taato'pe, maasa pra tami'nawironkon pe-
monkonyami' wani imakui'pi pe. 20 Miriri ye'nen

ani' wani pepin mori pe Paapa rawiri, Moisés
nuri'tliya yenupanto' yawirl tiwani wenai. Tiise
miririya imakui'pi pe e'nito' epu'ti emapu'ti.

Innape Iku'to’ Wenai Yairi Enan Paapa Pia

21 Tiise yairon pe pemonkon e'to'pe Paapaya
neken ikupi, Moisés nuri'tiya yenupanto' yawiri
e'nl wenai pra. Paapaya ikupi ekaremeki'pi pe-
naronkon Paapa maimu ekarememnenan profe-
tayami' nuri'tiya. Tarlpai eesepu'ti siriri 1' kai'ma
Paapaya ikupi. 22Paapaya pemonkon era'ma mori
pe innape Jesus Cristo ku'toi'ya wenai. Miriri
kupliya tami'nawironkonyainnape ikupiwenai, ani'
menkaiya pepin. Tami'nawironkon se' kaisari to'
kupliya. 23 Maasa pra Paapa pia tami'nawironkon
pemonkonyami'ya imakui'pi ku'sa’.  Moropai
imakui'pi teserukon wenai mori pe itu'se Paapa
e'to' eposa’ to'ya pra awani'pl. 24 Tilse mori pe
tiwe'to' wenai Paapaya to' piika'tl tinmu Jesus Cristo
wenai, 1' ye'ma ani'ya wenai pra. Jesus Cristo
sa'manta'pl pemonkonyami' ye'mapa. Miriri we-
nai imakui'pi to' nikupi'pi mo'ka'piiya.  Miriri
ye'nen —Yairon pe awanikon —taa Paapaya to'
pi'. 25 Tinmu tiri'pliya aasa'mantato'pe. Timini
kamo'pi Cristoya imakui'pi to' e'to’ mo'kato'pe.
Innape ikupi to'ya wenai Paapaya to' era'ma ya-
iron pe. Mirirl wenai yairon pe tiwani ekare-
meki'pliya. Maasa pra penaronkon Cristo es-
enpo rawirl esi'san nikupi'pl imakui'pi wenai
to' taruma'tisai'ya pra man. Inimiki'pliya tinmu
iipi'pi pikiri. 26 Tiise taripai 1' kai'ma yairon pe
tiwe'to' ekaremekiiya Jesus Cristo nikupi'pi wenali,

miriri yairon pe tiwe'to' wenai innape Jesus Cristo
kunenan kupiiya yairi to' e'to'pe.

27 Miriri yairi Paapaya ku'nisa' wenai atapurin
e'painon? Kaane, tiwin kin atapurin pepin. '
wani' awani ye'nen? I' yu'se Paapa wani yairi
e'nito'pe? Mori unkupikon wenai, iipia ko'manni
ka'ri? Kaane, miriri wenai pra, tiise innape Je-
sus Cristo ku'to' uuri'nikonya wenai, mori pe e'ni
Paapa yarakkiri. 28 Miriri waranti era'ma'nikon
I' kai'ma pemonkon kupi Paapaya mori pe in-
nape Cristo kupiiya wenai, Moisés nuri'tiya pana-
manto' yawiri awe'to' wenai pra. 29 Ani' kin miikiri
Paapa? Manni'kan Judeuyami' neken Yepotori
kari? Moropai manni'kan Judeuyami' pepin
Yepotorinirika'ri? Inna, seru’ pepin. Paapa miikiri
tami'nawironkon Yepotori pe tiwe'sen. 30 Mirirl
ye'nen Paapa wani tiwin. Mori pe Judeuyami'
eramaiya moropai mori pe Judeuyami' pepin
era’maiya niri, tiise innape Cristo kupi to'yvawenai.
31 Taripai I' taa pe nai, Moisés nuri'tlya yenupanto'
p1'? —Tiwi nasi. Ini' anetapa1 pra wai, maasa pra
innape Jesus ku'nen uurl taripai —taa e'pai nai?
Kaane, mirirl waranti taa e'pai pra man. Maasa
pra innape Jesus ku'nen pe enansa' ye'nen, yawiri
ko'manni emapu'tliya.

4

Mori Pe Abrado Era'ma’pi Paapaya

Innape Tiku'toi'ya Wenai
1 I' taa e'painon penaron Abrado anna
Judeuyami' tamo nuri'tl pi'? I' kai'ma mori pe

eena'pl Paapa yarakkiri? 2 Abrado era'ma'pi
Paapaya mori pe, mori inkupi'pi wenai pra.
Inkupi'pl wenai mori pe iku'sa’ Paapaya vya,
aatapurl'pl e'painon teuren tlise miriri wenai
pra. 3 Tiise Paapa maimu e'menukasa'ya taasa':
Abradoya innape Paapa kupi'pi. Mirirl innape
tiku'toi'ya wenai mori pe era'ma'pi Paapaya.
Gn15.6
taasal'ya man.

4 A'’k], ani' esenyaka'ma'pi ya, tepe'pi yapisiiya
e'pai awani. Miriri itepe'pi wani ese ye'ka pe
rl, epe'mira titisen waranti pra, eesenyaka'ma'pi
yepe'pi pe awani. 51' kupi pi' teesekanunkai pra
tilse, ani'yainnape Paapa kupiya, innape tiku'toi'ya
wenai Paapaya era'ma morl pe, imakui'pi
ku'sai'ya tanne teuren tiise Paapaya morl pe
miikiri kupl. ¢ Mirirl waranti ekaremeki'pi Davi
nuri'tliya. Eeseurima'pi manni'kan yairi Paapa
nikupl'san yekare pi'. Imakui'pi to' nikupl'pl wenai
to'taruma'tiiya pra awani'pi. See warantitaasai'ya

man: ] ) ]
7Taatausinpai manni'kan

imakui'pi to' nikupi'pi
ku'sa' Paapaya tiilwanmira.
Moropali tironasai'ya'nikon pi'
to' atausinpa.
8 Taatausinpai inkamoro wani,
maasa pra Paapaya to' nikupi'pi imakui'pi wenai,
to' taruma'ti pepin. Sl32.1,2
taasai'ya man.

9 Siriri atausinpanto’ pi' Davi nuri'ti eseurimato'
wani manni'’kan Judeuyami' neken ton pe?
Kaane, mirirl wani manni'kan Judeuyami' pepin

ton pe nirl. Maasa pra ta'pi Paapa maimu
e'menukasa'ya tauya ne'tikini:

—Abradoya Paapa kupi'pl innape moropai miriri

pikinsa',

mori pe Abrado kupi'pl Paapaya. Gn15.6
—taasai'ya man. 10 ' wani' awani ye'nen Abrado
era'ma'pl Paapaya yairi? Pena Abradoya timere
pi'pl ya'tisa' ye'nen, ka'ri? Kaane, miriri ku'sai'ya
rawirl aasiri Paapaya taasa' Abrado pi: —Mori
pe awani. 11 Moropai mori pe Paapaya Abrado
ku'sa' tipo, timere pi'pl potti ya'ti'pi Abradoya.
Miriri inkupi'pi wani'pi ekarememen pe. T’
kai'ma innape ikupiiya wenai, yairl Paapaya
ikupl'pi ekaremenen pe, maasa timere pi'pi
potti ya'tisai'ya pra tilse. Mirirl waranti Abrado
wani tami'nawironkon manni'kan innape Paapa
kunenan yunkon pe, teuren timerekon pi'pi
ya'titiponkon pepin. Inkamoro ku'sa’ Paapaya
mori pe innape tiku'to' to'ya wenai, Abrado ku'sa’
tluya waranti. 12 Moropai awani manni'kan
timerekon pi'pi potti ya'titiponkon yunkon pe niri.
Tiise miriri ya'tisa' to'ya wenai neken pra, tlise 1'
kai'ma Abrado yeseru kupi to'ya wenai to' yunkon
pe awani, innape Paapa ku'to' to'ya wenai. Pena
timere pi'pi pottl ya'ti Abradoya rawiri innape
Paapa kupi'pi waranti to' wani.

I' Kupi Tiuya Ta'pi Tiuya Kupi Paapaya

Abrado Nuri'ti YarakKirl
13 Paapaya ta'pi Abrado nuri'tl pi' pena: —Sirirl
pata tiriuya pe wai apata pe moropai apayanyami'
ri'san pata pe niri. Miriri ta'pl Paapaya Abrado pi'

Moisés nuri'tiya yenupanto' yawirl awani wenai
pra. Tilse mori iku'sa' tiuya wenai Paapaya ta'pi,
innape timaimu kupliya yenen. 14 Tiise Moisés
nuri'tiya yenupanto' yawirl tiwe'sanon pia neken,
—Sirirl pata esa' pe awani pe man —taasai'ya
pra man. Maasa pra miriri warantl taasai'ya
ya, innape iku'to' to'ya wani e'painon i' pe pra
ri. Moropai i' taato' Paapaya wani e'painon 1'
pe pra. 15 Maasa pra ani'ya yapisi pepin Paapa
winipai, miriri Moisés nuri'tlya yenupanto' yawiri
pra awani yemnen. Tiise uuri'nikon taruma'ti
Paapaya pe man. Tiise miriri Moisés nuri'tlya
yenupanto' ton pra awani ya, ani'ya epu'ti pepin
e'painon 1' kai'ma imakui'pi pe tiwani.  Tilse moro
man . Utaruma'tikon Paapaya pe man.

16 Tiise innape ikupi wenairi neken Paapaya
itirl uupia'nikon. Miriri pikinsa' eesepu'ti i' kai'ma
kai'ma epe'mira Paapaya itiri uupia'nikon. —
Itirluya —ta'pi Paapaya tami'nawironkon Abrado
payanni'san pia. Mirirl kupiiya pepin manni'kan
neken Judeuyami' Moisésya yenupanto' esanon
pia, tilse manni'kan innape Paapa iku'nenan
Abradoya innape ikupi'pl waranti tiwe'sanon
pia niri itirl'pliya. =~ Maasa pra Abrado wani
tami'nawironkon uuri'nikon innape iku'nenan
yunkon pe. 17 Maasa pra Paapa maimu
e'menukasa'ya taasa':

—Abrado, akupiuya pe wai tu'kankon

pemonkonyami' tamokon pe Gn17.5
—ta'pliya.  Abrado nuri'tl wani uyunkon pe,
mirlri waranti 1' ta'pi tiuya yawiri ikupi'pil Paa-
paya, manni' Paapa, innape Abrado nikupi'pi,

manni' Paapa isa'manta'san pimi'sa'kanen, mo-
ropai manni' 1' teesera'masen pepin esera'ma
emapu'tinen.

18 Abradoya innape ikupi tiuya wenai 1' kupliya
nimiki'pl. Teuren 1' pensa ikupliya epu'tl ye'ka
pe pra tiise inimiki'piiya. Miriri wenai tu'’kankon
pemonkonyami' tamokon pe eena'pl. ' kai'ma
Paapa maimu e'menukasa'ya ta'pi see waranti:

—Apayanyami' wani pe man tu'ke Gn15.5
—ta'pliya. 19 Miriri yai Abrado kono po wani'pi
eseuwarapo kono' 100 kaisarl.  Tiise mirirl
waranti si'ma eesenumenkato' e'piti'pi i' kai'ma
a'yeke'ton pe teenasa' pi', moropai 1' kai'ma
eesenumenka'pi tino'pi Sara pi', tinre ton yenpoiya
pra awani yenen. Tilse innape iku'toi'ya
wani'pl tiwiriri, iiwanmira eena pra. 20 Mirirl
ye'nen Abradoya innape iku'to' tiuya kupi pra
awani'pi tiiwanmira. ~Moropai —Innape naka
Paapaya ikupi pe nai —talya pra awani'pl. Tiise
innape iku'toi'ya wani'pl inf' panpl merunti
ke. Moropai miikirlya Paapa yapuri'pi. —Mori
pe Paapa man —taapiti'pliya. 21 Maasa pra
merunti ke Paapa wani epu'ti'pliya. Moropai
tami'nawiri 1' kupi ta'pi tiuya yawirl ikupi Paapaya
epu'ti'pliya. Mirirl ye'nen inimiki'pliya. 22 Mirirl
yenen innape ikupl Abradoya wenai —Mori
pe miikiri kupi'pl Paapaya —taato' e'menukasa’
man. 23 Miikirl ton pe neken awe'menukasa’ pra
awani'pi tiise uuri'nikon ton pe niri awe'menukasa’
wani'pi. 24 Maasa pra innape Paapa kupi'nikon
wenai, manni' Paapa Uyepotorikon Jesus Cristo
pimi'sa'ka'tipon kupl innape. Uuri'nikon kupliya

yairi, innape Cristo kupi wenai. 25 Maasa pra Jesus
rumaka'pi Paapaya aasa'mantato'pe umakuyikon
unkupi'pikon wenai. Moropai miikiri pimi'sa'ka'pi
Paapaya. Miriri pikinsa' yairl uuri'nikon kupi
Paapaya.

S

Mori Pe E'ni Paapa YarakKiri

1 Taripai Paapaya uuri'nikon ku'sa’ yairi innape
tiku'to' uuri'nikon wenai. Teuren pena upi'nikon
eekore'masa’ wani'pl tiise Uyepotorikon Jesus
Cristo wenai, teekore'mai pra eena'pi moropai
aminke pra tarakkiri e'nito'pe ukupi'piiya'nikon.
2 Moropai tarakkiri ko'manni emapu'tl'pliya
innape ikupi'nikon wenai. Miriri ya mori yapisi
pi' ko'manni iwinipai. Miriri ye'nen atausinpansa’
siriri, tiwarantl e'nito'pe uuri'nikon kupi Paapaya
ye'nen. Miriri pi' ta'nikon: —Morl pe man, Paapa.
3 Moropai miriri pi' neken pra tilse atausinpan
niri tari e'taruma'tinto' pi'. Maasa pra epu'ti'nikon
man e'taruma‘tinto' wani yapitanipl emapu'tinen
pe. 4 Mirirl yapitani'sa' ye'nen, ini' panpi' mori
pe eni, Paapa wakiri pe. Mirirl pikinsa' ini'
panpl' inimiki pi' e'nito'kon tiriiya. 5 Miriri waranti
inimiki'nikon tanne, Paapaya uuri'nikon yenku'ti
pepin tiwin kin. Maasa pra Paapaya uuri'nikon
sa'nama'pi kure'ne. Mori Yekaton Wanni tirl'pliya
uyewankon ya' aako'manto'pe. Miikirl ko'mami
wenai, epu'ti ' kai'ma Paapaya usa'namakon
kure'ne.

6 Maasa pra pena uyentai'nikon imakui'pi
wani tanne, Cristo sa'manta'pi uuri'nikon ton pe.
Manni' yai Paapa nimenka'pl yai, aasa'manta'pi

imakui'san, Paapa namanenan pepin ton pe.
7A'Ki, sa'me pu'kuru awani, manni' yairon ku'nen
pata'se’ ani' eturumaka tilsa'mantapa. Yai pra
moro naka nai tiaron pemonkon pata'se' ya' ani'
eturumaka tiisa'mantato'pe mori pe awani wenai.
8 Tilse 1I' kai'ma Paapaya usa'namato'’kon tiuya
ekaremeki sirirl. Imakui'san pe uuri'nikon wani
tiise, Cristo sa'manta'pi uuri'nikon piika'tipa.

9 Paki'nan po Cristo sa'manta’pl yai,

timinl kamo'pliya. Mirirl wenai uuri'nikon
nikupl'pi ye'masai'ya. Mirirl ye'nen mori pe
uku'sai'ya'nikon Paapa yarakKkirl. Kure'ne

uplika'tiiya'nikon. Moropai epu'ti'nikon ini'rl Paapa
ekore'ma pepin upi'nikon, utaruma'tiiya'nikon
pepin, Cristo nikupi'pl wenai. 10 Teuren pena
aminke e'ni'pl Paapa pi' teeyaton pe e'ni ye'nen.
Tiise tiipia e'nito'pe uurl'nikon mana'poka'pliya
tinmu sa'manta’pl wenai.  Taripai uuri'nikon
wani Paapa piawon pe pu'kuru. Mirirl
waranti uplika'ti'piiya'nikon tinmu sa'mantato’
wenai, moropai tiwirl uplika'tiiya'nikon tilpia
erepanni pikiri. Maasa pra enen tinmu ko'mami
ye'nen. 11 Miriri pI' neken pra atausinpan tiise
Paapa pemonkono pe e'ni pi' nirl atausinpan,
Uyepotorikon Jesus Cristo nikupl'pi wenai. Maasa
pra miikirlya uuri'nikon kupi'pi Paapa waniyakon
pe, iipiawon pe pu'kuru enito'pe.

Addo Yekare Moropai Cristo Yekare

12 Pena e'mai'non warayo' Addo sa'manta'pl
imakui'pl tinkupl'pl wenai.  Miriri pata pai
imakui'pi ku'nenan pemonkonyami' sa'manta
tinkupi'pikon wenai. Miriri pikinsa' tlisa'mantasen pe

tami'nawironkon pemonkonyami' wani. 13 Pena
maasa Moisés pia timaimu rumaka Paapaya
pra tlise, imakui'pl kupi pi' pemonkonyami'
ko'mami'pl siriri pata po. Tiise Paapaya taasa'
pra man to' pi': —Moisés pia untirl'pl umaimu
yawiri awe'sa'’kon pra naatii —taasai'ya pra man,
maasa itiisa' tiuya pra tiwanl ye'nen. 14 Miiwini
tllse tami'nawironkon pemonkonyami' wani'pi
tllsa'mantasen pe siriri, Addo nuri'ti wani'pl pata
pai Moisés nurl'ti wani'pi pikirl, maasa pra
imakui'pl kupi'pi to'yva. Paapa maimu yawiri
pra Addo wani'pi waranti pra inkamoro wani'pi
tiise imakui'pi kupi'pl to'ya. Miikiri Addo nuri'ti
wani'pl manni' aaipi kupi manni' ekareme'nen
pe.

15T{ise manni' epe'mira Paapa nitirl uupia'nikon,
miriri wani pepin manni' Addo nuri'ti nikupi'pi
waranti. Maasa pra epu'ti'nikon Ad&o nikupi'pi
wenai tu'kankon pemonkonyami' wani'pi
tlisa'mantasanon pe, Addo nuri'ti sa'mantasa’
waranti tiwe'sanon pe. Tiise ini' panpi' epu'ti'nikon
mori pe Paapa e'to’ wani mirirl warantl pra.
Maasa pra tiwinan nikupl'pi wenai, tu'kankon
pemonkonyami' piika'tl'pl Paapaya. Mori panpi'
itirfiya epe'mira, tiwinan warayo' wenai. Miikiri
wani Jesus Cristo pe. 16 Moropai awani tiaron pe
Paapa nitirl uupia'nikon, miikirl tiwinan warayo’,
Addo nikupi'pi imakui'pl waranti pra. Miriri
imakui'pl pikinsa' Paapaya uyenunto'kon wani'pi.
Miiwini tiise Jesus nikupi'pl wenai Paapaya ta'pi
uuri'nikon pi' —Morl pe awanikon —ta'pliya
teuren kure'ne imakui'pi kupi tipo. 17 Inna seru'
pepin miikiri tiwinan warayo' nikupi'pi imakui'pi

wenai tami'nawironkon pemonkonyami' ena'pi
tisa'mantasanon pe. Tiise itentai innape awani
tiaron warayo' manni' Jesus Cristo nikupi'pl wenai
ipatikarl pemonkonyami' ko'mami enen iipia.
Tami'nawironkon mannankan mori pe Paapa
nikupi'sanya 1' kai'ma titko'manto'kon epori Jesus
Cristo wenai amenan pe titko'manto'kon yarakKkiri,
miriri epe'mira intiri tenapisikon wenai.

18 Mirirl yenen miikirl tiwinan nikupi'pl
imakui'plya tami'nawironkon pemonkonyami'
samanta emapu'ti'pi.  Tiise tiwinan nikupl'pl
yairon wenai to' e'plika'tito'kon ton tirl'pliya ini'ri
to' sa'manta namai. Moropai to' ko'manto’
ton tiri'pliya to' pia. 19 A'ki, tiwinan warayo'
Paapa maimu yawiron pepin nikupl'pl wenai,
tami'nawironkon ena'pi imakui'san pe.  Miriri
warantinirl tiwinan warayo' Paapa maimu yawiri
tiwe'sen nikupi'pi wenai uuri'nikon kupl Paapaya
mori pe.

20 Moisésya yenupanto' wani ini' panpi'
imakui'pl pe e'ni epu'ti emapu'tinen pe, yawiri
e'nisa' yenen. Tiise {' pensa imakui'pl pe e'ni
epu'ti emapu'tisai'ya ya, 1' kai'ma umakuyikon
yentai Paapa wani epu'tl emapu'tiiya, epe'mira
upiika'tliya'nikon wenai. 21 Miriri waranti
isa'manta'san pe uuri'nikon wani unkupi'pikon
imakui'piwenai. Miriri warantinirl Paapaya mori
pe uku'sa’kon wenai uuri'nikon wani ipatikari
enen titko'mansenon pe Uyepotorikon Jesus Cristo
nikupi'pi wenai.

6

I' Kai'ma Cristo Yarakkiri Ko'mannito'

1 Miriri ye'nen o'non ye'ka pe esenumenkan
pi' naati? I' kupi'nikon e'pai nai? Imakui'pi kupi
pi' kari ko'manni, ini' panpi' mori pe Paapa
e'to’ enato'pe itentai? 2 Kaane, miriri ku'pai pra
man. Maasa pra uuri'nikon wani isa'manta'pi
waranti, imakui'pi ku'nen pe pra. Miriri waranti
e'nipai'nikon man imakui'pi kupi namai. 3 T'
kai'ma innape awani epu'nen amiri'nikon, i' pensa
uuri'nikon esenpatakona yai tiwin enani'pi Cristo
yarakkirl.  Miriri ye'nen esenpatakonanto'ya
ekaremeki 1' kai'ma Cristo sa'mantasa’ waranti
uuri'nikon sa'manta’pl niri yarakkirl. 4 Mirirl
waranti Cristo esumna'ti'pi warantl uuri'nikon
esu'na'ti'pi niri yarakKirl. Moropai Cristo
pimi'sa'ka'pi Paapaya isa'manta'san Kkore'tapai
timeruntiri ke.  Miriri warantl nirl uuri'nikon
e'mi'sa'ka'pi, uuri'nikon ko'manto'’pe amenan pe
uyeserukon e'to'pe.

> Inna, seru' pepin uuri'nikon sa'manta'pi
Cristo yarakkirl, 1' kai'ma Cristo sa'manta'pl
manni' waranti. Moropai tiisa'manta tipo, Cristo
e'mi'sa'’ka'pl waranti uuri'nikon niri e'mi'sa'ka'pl
yarakkiri. 6 Mirirl ye'nen ini'ri manni' uyeserukon
ri'pl penaro' uyewankon ya' tiwe'sen yawiri pra
uuri'nikon enasa'. Paki'nan po Cristo sa'manta'pi
warantl sa'mantansa’ ye'nen, ini'ri imakui'pi
anku'paipraenansa'. Miriri waranti aatareti'ka'pi.
Miriri yenen uyentai'nikon imakui'pi ena pepin
tiwin kin. 7 Maasa pra ani' sa'mantasa’' ya Cristo
yarakkiri, miikiri wani imakui'pi yentai. Itesa' pe
imakui'pi wani pepin, yawiri aako'mami namai.

8 Isa'manta'san pe e'ni ye'nen Cristo yarakkiri,

yarakkiri niri ko'manni. Innape awani.  Moropai
epu'ti'nikon man Cristo e'mi'sa'ka'pl sa'mantanto’
winipai. Miriri ye'nen ini'ri aasamanta pepin,
sa'mantanto’ yentai eenasa’ ye'nen. 10 Tiisa'manta
yai, aasa'manta'pl tiwin ite'ka imakui'pi
unkupi'pikon yareti'kapa kai'ma tami'nawirl.
Moropai aako'mami taripai ipatikari Paapa wakiri
pe pu'kuru.

11 Mirirl waranti nirl amirl'nikon e'kupil
isamanta'’pi waranti awanikonpa imakui'pi
kupiya'nikon namai, tlise Paapa wakiri pe
awanikonpa, maasa pra Jesus Cristo yarakkirl
aako'mamikon ye'nen. 12 Miriri ye'nen
ayentainikon imakui'pi ena ki'tlitl. Ayeserukon
ri'pl penaro' yawiri ikupilya'nikon kai'ma ke'ti.
13 Mirirl waranti imakui'pi pata'se' ton tiriya'nikon
e'pai pra man, tiise eturumakati neken Paapa pia,
itu'se tiwe'to' ku'to'peiya amiri'nikon yarakKkiri,
ipemonkono pe awanikon ye'nen. Maasa pra
amiri'nikon wani'pi pena isa'manta’san pe, taripai
amiri'nikon kupi'piiya enen titko'mansenon pe.
Mirirl ye'nen iipia eturumakati tami'nawiri mori
ku'nenan pe awanikonpa. 14 Taripaiini'rl ayesa'kon
pe imakui'pl ko'mami pepin, ayentai'nikon
eena pepin. Maasa pra amiri'nikon ko'mami
pepin Moisésya yenupanto' ri'pi kupi pi', tiise
aako'mamikon taripai mori pe Paapa e'to' ya'.

Paapa Poitiri Pe E'ni

15 Tauya api'nikon. Moisésya yenupanto'
yawirl pra enansa' yenen, imakui'pi kupi'nikon
e'painon mori pe Paapa e'to’ ya' enansa'
yenen? Kaane, tiwin kin ikupi eserike pra man.

16 Maasa pra epu'nenan amiri'nikon mori pe.
Ani' eturumakasa' ya, tesa'kon yenya', miikiri
ko'mami ipoitiri pe. Tiwirl itesa'ya itu'se tiwe'to'
yawiri iku'to'peiya yaiponti ko'mannipl. Miriri
waranti amiri'nikonya imenka e'pai awani taripai.
Imakui'pi kupi pi' aako'mamikon ya, inyakano'pi
wani sa'mantanto'pe. Miiwini pra Paapa maimu
yawirl aako'mamikon ya, amiri'nikon Kkupiiya
yairon pe pu'kuru aako'mamikonpa. 17 Tiise taa
annaya, mori pe pu'kuru Paapa man. Maasa
pra amiri'nikon wani'pl pena imakui'pi maimu
yawirl tiwe'sanon pe. Tarlpai amiri'nikon wani
Paapa maimu yawirl tiwe'sanon pe tami'nawiri
ayewankon ke. Maasa pra eesenupa'pikon ipf'
miriri yapisi'plya'nikon. 18 Amiri'nikon piika'ti'piiya
imakui'pi winipai amo'kakonpa. Moropai
amiri'nikon ena'pi Paapa poitirl pe. Manni' yairon
itu'se Paapa e'to’' ku'nen pe eena'pikon.

19 Eseurima sirirl miriri to' poitirl pi', maasa
pra marari neken epu'nen pe awanikon yenen.
A'K], pena amiri'nikon wani imakui'pi poitiri pe.
Eeturumakasa'kon wani'pi tami'nawiri imakui'pi
si'ta kupi pi' aako'mamikonpa. Taripai tauya,
eturumakatl Paapa poitirl pe, aako'manto'kon
e'to'pe mori pe, Paapa yarakkir], imakui'pi ton
pra. 20 Pena imakui'pi kupi pi' awanikon yai, tiwin
kin1' pensaitu'se Paapae'to’' yawirl iku'sa'yanikon
pra naatli. 21 Pena miriri kupi pi' aako'mamikon
yai, I' mori yapisi'piya'nikon? Yapisiya'nikon pra
naatii, tilse eesewankono'manto'’kon neken
awani'pl tiweppe'se.  Maasa pra miriri ku'sa’
miakanno'pi wani mirirli sa'mantanto'pe.

22 Tilse miriri winipai amiri'nikon epa'ka'pi
imakui'pl yapai. Taripai amiri'nikon wani Paapa
pemonkono pe pu'kuru. Miriri ye'nen mori
eporiya'nikon. Maasa pra aako'manto'kon yeseru
wani Paapa ton pe 1' anku'pai eesepu'tikon.
Moropai mirirl miakanno'pi wani epu'tiya'nikon
ipatikari ko'mannito'pe. 23 Maasa pra imakui'pi
kupi pi' ko'mannito' miakanno'pi wani miriri
sa'mantanto'pe. Tilise uupia'nikon Paapa nitirl
epe'mira, manni' Uyepotorikon Jesus Cristo
yarakkiri ko'manni wenai, miriri miakanno'pi
wani mirirl ipatikarl enen ko'mannito'pe.

7

Wiri' Etinyoma’pi Yekare

1Taripai, I' kai'ma tauya siriri? Amiri'nikon wani
penaronkon atamokon yenupanto' epunenan
pe. Mirirl yawiri e'nipai awani enen ko'manni
pikirl. 2 See waranti awani. Wiri' tinyoma'pi
ko'mami e'pai awani tinyo yarakkirl neken,
miriri ayeserukon yawirl. I' pensa enen tinyo
ko'mami pikiri yawiri awani e'pai awani. Tiise
tinyo sa'manta'pi tipo, eeturumaka tiwinsari ini'ri
yarakkiri awani pepin. 3 Tiise miriri waranti
pra tinyo sa'mantasa’ pra tiise, wiri' wani ya
tiaron warayo' yarakkirl, imakui'pi kupl miikirlya
miriri. Tiise tinyo sa'manta'pi tipo, tiaron warayo'
yarakkiri eetinyoma ya, mirlri wani pepin
imakui'pi pe, maasa pra inyo sa'manta’'pi ye'nen.

4 Miriri waranti awani amiri'nikon yarakKiri,
uyonpayami'. Maasa pra pena Moisés nuri'tlya
yenupanto' awani'pikon. Tiise Cristoya aku'sa'’kon

miriri yentai maasa pra pena Cristo sa'manta'pi
yai, amiri'nikon sa'manta’pi niri yarakkirl kai'ma.
Taripai amiri'nikon wani Cristo pemonkono pe.
Mirirl ye'nen amiri'ntkon wani imirl pe, Cristo
manni' Paapa nimi'sa'ka'pi, miikirl yarakKiri
aako'manto'pe. Moropai aako'mamikon moril
pe ayeserukon Paapa ton pe. > Maasa pra pena
ko'manni'piimakui'plitu'se e'nito' yawiriikupipi',
Moisés nuri'tiya yenupanto' epu'tlii'ma pra. Tiise
miriri epu'sa’ yai, ini' panpl' imakui'pi anku'pai
e'nito' epu'ti'pi. Moropai miriri kupi'pi wenai
epu'ti'pl miriri miakanno'pliya sa'mantanto'pe.
6 Tilse taripai uuri'nikon wani imo'kasa’ pe
mirlri Moisés nuri'tiya yenupanto' winipai,
maasa pra isa'manta'san pe e'ni'pi, mirirlya
uuri'nikon yaiponti pepin ini'ri. Tiise mirirl winipai
emo'kanni'pi, Paapa wakiri pe e'nito'pe. Pena
Moisés nuri'tlya yenupanto' yawiri pra tlise,
Mori Yekaton Wanniya upiika'tikon amenan pe
ko'manto'pe Paapa wakiri pe.

Moisés Nuri'tiya Yenupanto'ya

Imakui'pi Pe E'nito' Yenpo

7 Moriya 1' kai'ma eesenumenkakon Moisés
nuri'tlya yenupanto' pi'. Miriri wani kupiya'nikon
imakui'pi pe? Kaane, miriri wani pepin imakui'pi
pe. Maasa pra miriri Moisés nuri'tlya yenupanto'
wenai, imakui'pi pe uuri e'to’ epu'ti'piuya. Sirirl
miriri ton pra awe'sa’ ya, 1' kai'ma imakui'pi
pe e'to’ epu'ti'pluya e'painon?  Miriri wenai
epu'ti'piuya maasa pra ta'pliya:
—Tiaronkon ayonpa yemanne yu'se prae'’ki  Ex

20.17;Dt5.21

—ta'pliya upl'. 8 Tiise mirirl etasau'ya pe,
epu'ti'pluya imakui'pl pe awani, tiaron yemanne
yu'se wani ye'nen. Miriri waranti Moisés nuri'tiya
yenupanto'ya uyenumenka'pi. Tlise miriri Moisés
nuri'tlya yenupanto' ton pra awe'sa’ ya, 1' kai'ma
imakui'pl pe e'to’ epu'ti'piuya pepin e'painon.
9 Pena uuko'mami'pi Paapa wakiri pe kai'ma
maasa Moisés nuri'tiya yenupanto' etauya pra
awani yai. Tilse etasau'ya tipo, epu'ti'piuya 1'
kai'ma imakui'pi pe uuri wani. Maasa pra miriri
yawiri pra wani ye'nen. 10 Moropai Paapa piapai
aminke wani epu'ti'piuya. Teuren Moisés nuri'tiya
yenupanto' tiri'pi Paapaya, yawirl tilko'mansen
ko'manto'pe Paapa pia ipatikari, upiika'tliya pra
awani'pi. Maasa pra miriri yawirli uuko'mami
eserike pra awani ye'nen. Miriri wenai iipiapai
uuko'mami ipatikari epu'tl'piuya. 11 Maasa
pra imakui'plya uyenku'ti'pi Moisés nuri'tlya
yenupanto' wenairi. Miriri yawirli wanil wenai
ipatikarl uuko'mami kai'ma esenumenka tanne
umo'ka'pliya Paapa piapai, yawirl pra wani
ye'nen.

12 A'ki, Moisés nuri'tlya yenupanto' wani mori
pe. Moropai yawiri ko'manki ta'pliya wani yairi
mori pe ko'mannito'pe yawirl. 13 Miriri taasai'ya
tanne, mirirl mori pe tiwe'senya sa'mantanto’
enepi'pi uupia? Kaane, tiwin kin miririya
sa'mantanto’ ene'sa’ pra man, tiise imakui'pl
yu'se e'to'ya ene'sa’. Paapa nitirl'pl unkupi ton
ku'sau'ya pra wani wenai marari pra imakui'pi
pe uyera'ma Paapaya epu'ti'piuya.

MoriKupi Yu'se E'ni Tanne

Imakui'pt Kupi pt' Ko'mannito'

14 Epu'ti'nikon man unkupikon ton Moisés
nuri'tlya yenupanto' wani'pl Mori Yekaton Wanni
winipai. Tilse uuri wani pemonkon pe. Moropai
eturumaka imakui'pi yu'se e'to’ ku'to'peuya.
Mirirl ye'nen uyentai imakui'pl enasa’, uyesa'
pe eenasa’. 15 Miriri ye'nen 1' kupiuya epu'tiuya pra
awani. Maasa pral'itu'se pra e'to’' kupiuya uwakiri
pe, itu'se e'to’ kupiuya pra tiise. 16 Anku'pai e'to’
pepin kupiuya tauya ya, miriri wenai eesepu'ti,
innape Paapa nitiri'pi unkupikon ton wani yairi.
17 Maasa pra uyeseru yenpoiya yenen, uuriya
miriri kupi pepin tilse uyewan ya' tiwe'sen,
imakui'plya ikupiuya emapu'tl. 18 Maasa pra
epu'ti pi' wai, mori ton pra awani uyewan ya',
tlise uyewan ya' wani uyeseru penaro'. Teuren
mori anku'pai esenumenka tanne, tilse ikupiuya
pepin. 19 Anku'pai pra e'to', miriri neken kupiuya.
Mirirli ye'nen mori anku'pai esenumenkato'
kupiuya pra awani tiise, imakui'pi anku'pai pra
esenumenkato’ miriri neken kupluya.  Mirirl
waranti uyeseru wani. 20 Tiise anku'pai pra
e'to’ kupiuya ya, uuriya ikupi pepin miriri. Tiise
imakui'pi titko'mansen uyewan ya' wenai ikupiuya.

21 Mirirl waranti i' esuwa'ka epu'ti pi' wai
uyarakkiri. I' pensa mori kupi pi' esenumenka
tanne, mirirl kupiuya pra imakui'pi neken
kupiuya. 22 Teuren 1' kai'ma unkupi ton pe
Paapa eseurima'pi wani uwakiri pe pu'kuru.
23 Tiise tiaron uyeseru era'mauya, miriri uya'
titko'mansen. Morl anku'pai wani tanne ikupiuya
pra awani emapu'tinen. Manni' uya' tiwe'senya

uyentai imakui'pi ena emapu'tl. 24 Miriri pikinsa'
kure'ne esewankono'masa’ wani, imakui'pi wani
ye'nen. Ani'ya see umo'ka e'painon imakui'pi kupi
pi' uuko'manto’ winipai, manni' sa'mantanto’ ya'
uyaanen winipai? 25 Tiise epu'ti pi' wai, moro
awani tiwinan, Uyepotorikon Jesus Cristo. Mirirl
ye'nen tauya Paapa pi': —Moripe man, maasa pra
Jesus Cristo wenai upiika'tisa'ya ye'nen —tauya.

Sirirl waranti uuko'manpiti. Esenumenkato' ya'
itu'se Paapa e'to’ anku'pai e'piti teuren, tiise moro
awani uuko'manto’ ya', itu'se Paapa e'to' pepin
uyentainon.

8

Mori Yekaton Wanni Wani Uyesa'kon Pe

1 Taripai ini'ri I' ton pra man tiwin Kkin
mannankan Jesus Cristo yarakkirl tiwe'sanon
samantato’ ton. 2 Maasa pra Mori Yekaton
Wanni Paapa nitiri'piya to' mo'kasa’ ye'nen
sa'mantanto' yapai. Miikiriya ko'mannito' ton
tiri'pi Jesus Cristo yarakkiri ko'manni'nikon
wenai. Mirlri ye'nen uuri'nikon mo'ka'pliya
imakui'pi yapai moropai sa'mantanto’ yapai
epu'ti'nikon. 3 Mirirl Moisés nuri'tlya yenupanto'
nimo'ka eserikan pepin a'tu'mira e'ni wenai.
Mirirl uyeserukon imakui'pi kupi pi' ko'manni
emapu'tinen mo'ka'pi Paapaya. Imo'ka'piiya see
waranti. Tiwinan tinmu yarima'piiya sirirl non
pona. Aaipi'pi pemonkon pe eesenpo'pi uuri'nikon
waranti, Mirlrl imakui'pl pe e'nito' yareti'kapa
kai'ma aaipi'pi. 4 Paapaya miriri kupi'pi Moisés
yenupani'pl yawiri e'nito'pe'nikon kai'ma. Tiise

yawirl ko'mansa’ pra awani. Tiise ko'manni'nikon
1' kai'ma Mori Yekaton Wanni Paapa nitiri'piya
uyenupa'pikon yawiri. Ini'rl ko'manni pepin
uyeserukon itu'se enito' yawirl.

> Maasa pra ko'manni'nikon ya uyeserukon
unkupikon ko'mannipi pi' esenumenkan pi".
Esenumenkanto' wanl mirirli pe ril. Tiise
esenumenkan ya 1' kai'ma Mori Yekaton Wanni
nikupi pi' mirirl wani itu'se awe'to’ yawirl. 6 Tiise
i' kai'ma itu'se emnito' yawiri esenumenkan pi'
ko'manni'nikon ya, miriri esenumenkani'pi
miakanmaiya sa'mantanto’ ke. Tiise 1I' kai'ma

Mori Yekaton Wanni esenumenka waranti
esenumenkan ya, miriri wani ko'mannito'pe

moropai tilwanmira e'nito'pe. 7 Miriri ye'nen
itu'se tiwe'to'kon yawirli teesenumenkasanon
pemonkonyami'ya Paapa yapuri pra awani miriri.
Tiise Paapa yeyaton pe to' ko'mami mirirl, maasa
pra teserukon yawirl to' ko'mami ye'nen, Paapa
maimu yawirl ikupi to'ya eserike pra awani
ye'nen. 8 Mirirl ye'nen itu'se tiwe'to'kon yawirl
to' ko'mami wenai Paapa wakiri pe to' wani pepin
tiwin kin.

9 Tiise amiri'nikon ko'mami pepin miriri waranti
ayeserukon ri'pi kupi pi'. Tiise aako'mamikon {'
kai'ma itu'se Mori Yekaton Wanni e'to’ yawiri,
innape ayewankon ya' Mori Yekaton Wanni Paapa
nitiri'pi ko'mamiye'nen. Tiise ani' waniya, manni'
Mori Yekaton Wanni Cristo nitiri'pi ton pra ite-
wan ya', ipemonkono pe awani pepin. 10 Tiise
ayewankon ya' Mori Yekaton Wanni ko'mami
ye'nen teuren tiisa'mantasen pe awanikon tanne,
amakuyikon wenai, tilse Mori Yekaton Wanni

Paapa nitiri'pi wani titko'mansen pe. Maasa pra
amiri'nikon ku'sa' tiuya ye'nen yairi Paapa pia-
won pe. 11 Miikirli Mori Yekaton Wanni Paapa
winipainon ko'mami ya ayewankon ya', Paapa, Je-
sus pimi'sa'ka'tipon sa'mantanto’ winipai, miikiriya
mori aako'manto'kon tirl niri, manni' ayewankon
ya' tilko'mansen wenai ikupiiya.

12 Miriri ye'nen uyonpayami', unkupikon ton
moro man, Paapa poitirl pe e'ni yenen. Ini'ri
pena ikupi pi' ko'manni'pl yawirl ko'manni e'pai
pra man. 131' wani' awani ye'nen ayeserukon ri'pi
kupi p1' aako'mamikon ya, aasa'mantakon. Tiise
Mori Yekaton Wanni Paapa nitiri'piya apiika'tikon
ya, mirirl eesenumenkato'’kon ayeserukon
winipai amiri'nikon sa'manta pepin tlise enen
aako'mamikon. 14 Maasa pra tami'nawironkon
manni'kan Mori Yekaton Wanni Paapa nitiri'pi
pia tilko'manto'kon rumakatiponkon inkamoro
wani Paapa munki pe pu'kuru. 15 Maasa pra Mori
Yekaton Wanni Paapa nitiri'pi amiri'nikon pia
eranne' pe inamakonpa pra tiise Mori Yekaton
Wanni tiri'pliya tinmuku pe aku'to'peiya'nikon.
Moropai tinmuku pe aku'sa'’kon Mori Yekaton
Wanniya pata pai taaya'nikon Paapa pi: —
Paapa, uyun amiri —taaya'nikon ayunkon pe
eenasa' ye'nen. 16 Mori Yekaton Wanni Paapa
nitiri'pi ko'mami uyewankon ya' wenai, tanikon:
—Uurl taripai Paapa munmu. Moropai Mori
Yekaton Wanniya nirl taa: —Amirl wani Paapa
munmu pe —taiya. 17 Maasa pra uuri'nikon
wani inmukuyami' pe. Mirirl ye'nen {' pensa
tipemonkonoyami' pia mori tirliya yai, uuri'nikonya

nirl yapisi. Moropai Cristo e'taruma'ti'pi waranti
tiwe'taruma'tii ko'manni'sa' ya, 1' pensa Cristo pia
tintiri pe tinkoneka'pl tirliya yai, uuri'nikon niri
wanli iipia yapi'to'pe. Miriri wenai mori yapisiiya
kaisari uuri'nikonya niri inapisi yonpa yapisi.

I'Kai'ma Tiwinano'pi Wei Yai E'ni Pe Nai

18 Esenumenka 1' kai'ma tarl e'taruma'tinto'
pi'. Miriri wani mararl neken taatareti'kasen
pe. Tiise maasa panpi' era'ma'nikon kupi siriri
kure'nan miriri yentainon mori esera'ma kupi
sirirl. 19 Maasa panpi' tiwinano'pi wei yai Paa-
paya tinmukuyami' pe e'ni yenpo kupi siriri. Miriri
nimiki pi' tami'nawironkon Paapa nikupi'san Siriri
pata ponkon ko'mami siriri. Moropai o'ma'kon
tari non po tiwe'sanon tilko'mansenonya inimiki
ko'mannipl sirirl. 20 Maasa pra sirirl pata po
Paapa nikupi'pl wani mori pe pra. Teuren pena
mori pe awani'pl. Miriri tipo imakui'pi pe eena'pi.
Tilse miriri waranti itu'se tiwani ye'nen Paapaya
ikupl'pi tiwirirl awe'ku'sa’ pra man mirirl waranti.
21 Tiise Paapaya ta'pl: —Tiwinano'pl wei yai
aatareti'ka pe man. Ini'ri aako'mami pepin mirirl
waranti tlise eetinyaka'ma. Miriri yai mori pe
eena kupi sirirl mori pe Paapa munkiyami' eena
kaisari mori pe Paapaya ikupi.

22 Epu'ti'nikon man siriri tipo see tami'nawiron
Paapa nikupi'pi eseka'nunka ko'mannipi ne'ne’ pe
tiwe'to' pi', manni' wiri' esekanunka ko'mannipi
tinre yenpo tluya yai eesenpo pikirl aako'mami
waranti. 23 Mirirl Paapa nikupi'pl tami'nawironya
neken timoron epu'ti pepin tiise uuri'nikon niri
manni'kan Paapa nitiri'pi Mori Yekaton Wanni

yapisitiponkonya nirl timoronkon epu'ti ko'mannipi.
Paapaya Mori Yekaton Wanni tiri'pl uuri'nikon
pia e'mai' pe. Tiise mirirl yai tami'nawirl mori
pe uuri'nikon ku'sai'ya pra man. Miriri ye'nen
tiwin wei ikupi tiuya ekareme'nen pe neken,
Paapaya itiri'pi uyewankon ya'. Miriri ye'nen
1' pensa Paapaya ikupi nimiki pi' ko'manni
siriri. Mori pe tinmukuyami' kupliya weiyu yai
Paapaya mori pe ukupikon kupi siriri, 24 T'
wani' awani ye'nen kin iwaikkatoi pe uuri'nikon
e'piika'tisa’ siriri, inimiki pi' ko'manni temapu'tli.
Tilse aapia'nikon tami'nawiri awe'piika'tisa'kon
kai'ma eesenumenkakon miriri? Kaane, maasa
e'piika'tinsa’ pra man tami'nawiri mirirl ye'nen
inimiki pi' ko'manni'nikon sirirl. Miriri waranti
tami'nawirl e'piika'tisan pe e'ni ya, inimiki pi'
ko'manni pepin e'painon. 25 Mirirl ye'nen
inimiki p1' ko'manni'nikon sirirl manni' uuri'nikon
nerama'pi pepln weiyu erepami nimiki pi'
ko'manni'nikon siriri teeseta'kai pra.

26 Miriri waranti Mori Yekaton Wanni Paapa
nitiri'plya uuri'nikon piika'tl. A'tu'mira uuri'nikon
epu'ti tiuya wenai uplika'tiiya'nikon. I' kai'ma
Paapayarakkiri eseurimanpai e'ni tanne eseuriman
eserike pra awani tilse miikiri Mori Yekaton
Wanni eseurima Paapa yarakkirl i' ankapai e'nito'
epu'tiiya.  Miriri ekaremekiiya teesekamnunkai
uuri'nikon ton pe. Esatliya Paapa pi' uuri'nikon ton
pe. Miriri waranti uuri'nikon piika'tliya. 27 Moropai
Paapa wani pemonkonyami' yewan era'manen
pe inepu'tli pe awani. Moropai Mori Yekaton
Wanni esenumenkato' epunen pe nirl awani.

Mirirl yenen i' kai'ma tipemonkonoyami' ton pe
I' esatliya epu'tiiya. Moropai mirirl inesati wani
itu'se tiwe'to' yawiri epu'tl Paapaya.

28 Ak, epu'tinikon man, tami'nawiri T’
teesuwa'kasen manni'kan Paapa yapurinenan
yarakkiri mirirl pl' Paapa esenyaka'ma mori
pe manni'kan kupipa. Mirirl kupipa kai'ma
uyarakKiri'nikon uuri'nikon yanno'piiya. I' kai'ma
itu'se tiwani yawiri ikupipa kai'ma. 29 Maasa pra
pena pata pai timirl pe Paapaya menkanni'pi
moropai upantaka'piiya'nikon tinmu waranti
uuri'nikon enato'pe kai'ma mirirl Kkupi'pliya.
Moropai miriri ku'sa' tiuya tipo tinmu wani e'mai’
pe uruinankon pe uuri'nikon wani ita'mi'san
pe. 30 Miriri waranti uyanno'piiya'nikon moropai
upantaka'pliya'nikon. Uyanno'pliya'nikon neken
pepin tiise ukupi'piiya'nikon mori pe uuri'nikon
e'to'pe. Yairl uuri'nikon e'to'pe neken pra tiise
tarakkirl mori yapisi tinmuya yai yarakKkiri
uuri'nikonya mori yapi'to'pe ikupi'pliya. Miriri
waranti e'nito'pe ikupi'pi Paapaya.

Uyepotorikon Jesus Cristo Wenai

Paapaya Usa'namato'kon

31 Tami'nawiron miriri Paapa nikupi'pl pi' 1'
ta'nikon e'painon? Paapaya uuri'nikon piika'tisa'
tanne, anl' wani e'painon uyentainikon Paapa
yarakkirl e'ni tanne? I' ton pra man. 32 Miikiri
Paapaya taasa' pra man tiwin kin see waranti: —
Unmu tiwinan yarimauya pepin aasa'mantato'pe
inkamoro ton pe —taasai'ya pra man. Tiise
itiri'pliya ininma ye'ka pe pra tami'nawironkon

uuri'nikon ton pe. Miikirl tinmu tiisa' tiuya pata
pai tami'nawiron mori tirliya pepin e'painon
uupia'nikon? Itirliya. 33 Ani' kin eseurima e'painon
uuri'nikon Paapa nimenka'san winikli Paapaya ri
ta'piani' eseurima pepin to' winikii maasa pra yairi
pu'kuru unkupi'saninkamoro. 34 Ani'yataa eserike
pra man uuri'nikon pi: —Imakui'pi ku'sa’' to'ya —
taiya ya upi'nikon, I' pe pra ri awani. I' wani' awani
yenen? Maasa pra Cristo sa'manta'pi uuri'nikon
ton pe moropai awe'mi'sa'’ka'pl isa'manta'san
kore'tapai. Miikirl wani enen Paapa meruntiri
wini eereutasa’. Miikirlya esati ko'mannipi Paapa
pi' uuri'nikon ton pe. 35 Miriri ye'nen o'non
pikiri see Cristoya usanmamato'’kon Kki'pi wani
sirirl? E'taruma'tinto' pikirl ka'ri? Kaane, sa'man
tiwe'sen upona'nikon pikirl ka'ri? = Tiaronkon
pemonkonyami'ya utaruma'tito'kon pikiri? Emine
itare' pra eni pikiri? I' ton pra itemanne
ton pra e'ni pikiri? Nari' ya' ko'manni pikiri,
sa'mantanto’ upona'nikon teerepansen pikiri
ka'ri? Kaane, tiwirirl uupia'nikon aako'mami
ipatikari. 36 Miriri waranti e'taruma'tinto' pi' Paapa
maimu e'menukasa'ya taasa' man see waranti:
Awenai anna, apemonkonoyami' wani siriri

nari' ya' sa'mantanto' ya' wei kaisari.

Mirirl ye'nen anna koneka pi' to' man

manni' carneiro aasa'manta ton weiyu yai

_waranti o A Sl144.22
taasai'ya man. 37 Mirirl waranti awe'kupi tanne,

tami'nawiron miriri yentai e'nito'pe ukupiiya'nikon,
milkiri manni' wuuri'nikon sa'namatiponya.
38 Akl epu'ti pl' wai seru'ye' pe pra. I'ya

tiwin kin uuri'nikon pantaka pepin moropai
umo'kaiya'nikon eserike pra awani Paapa,
usa'namatiponkon yenya pai. Sa'mantanto'ya
moropai enen ko'mannito'ya moropai ka' po
tiiko'mansenon inseriyami'ya, moropai tariipikku pe
tiwe'sanonya moropai Makui pemonkonoyami'ya
moropai siriripe eesera'ma ko'mannipi manni'ya
moropai maasa eeserama kupl manni'ya
uuri'nikon mo'ka eserike pra man. 39 Moropai
ka' kawinan tera'masenya moropai maiwinikii
tu'nakan pe tiwe'senya moropai tami'nawiron
Paapa nikupi'plya uuri'nikon pantaka pepin
moropai mo'kaiya pepin Paapa yenya pai,
kure'ne usamnamasai'ya'nikon ye'nen. Maasa
pra uuri'nikon wani Jesus Cristo Uyepotorikon
pemonkono pe.

9

Paapa Moropai Ipemonkono, Israelponkon

11 tauya etati yairon pi' eseurima siriri. Uuri
wani Cristo pemonkono pe. Mirirl ye'nen seru'ye'
pe eseurima pepin. Moropai I' kai'ma esenu-

menkato' itu'na tiwe'sen miriri ekaremeki Mori
Yekaton Wanniya innape yairi eseurimasa' seru'ye'

pra. 2 Miriri tanne esewankono'man pi' wai
kure'ne uyewan ya'. ,Maasa pra upemonkonoy-
ami' wani pra awani ye'nen Cristo pemonkono
pe., 3 Miriri ye'nen inkamoro upemonkonoyami'
e'taruma'tisa’, I' kai'ma to' e'piika'ti eserike pra
eramauya. Mirirl ye'nen tauya e'painon Paapa
pi': —Paapa, inkamoro e'taruma'tito' pata'se' ya'

uutito'pe pa'ni'ki Cristo piapai, inkamoro uyon-
payami' witi namai —tauya e'painon Paapa pi".
4Maasa pra inkamoro wani'pi tipemonkonoyami' pe
Paapa nimenka'san pe. Moropai Paapaya to' kupi'pi
tinmukuyami' pe. Mirirl ye'nen mori pe tiwe'to'
tirl tiuya ta'pliya to' pia. Moropai penaronkon to'
yunkonyami' yarakkiri Paapa eseta'pi. Moropai
Moisés pia inkamoro nikupi ton tinekaremeki'pi
tirl'pliya. Moropai Paapaya ta'pi inkamoro pi"
—Siriri waranti amiri'nikonya yairi uyapuri e'pai
man. Moropai inkamoroya 1' kupi tiuya taato'
Paapaya yapisi'pl. > Inkamoro wani Abrado nuri'ti
payani'san pe. Moropai Cristo niri wani to' yonpa
pe taritiwani yai pemonkon pe. Miikirl waniPaapa
pe. Tami'nawiron yentaino pe awani. Miriri ye'nen
itese' yapuri'nikon e'pai man. “Mori pe pu'kuru
man” taa e'pai man tiwiriri. Miriri waranti e'pai
man.

6 Pena Paapaya inkamoro kupi'pi mori pe. Tiise
sirirl inkamoro ko'mami pepin imaimu yawiri.
Mirirl ye'nen 1' ta'pl tiuya yawiri ikupl Paapaya
pepin kai'ma eesenumenkakon? Kaane, maasa
pra tami'nawironkon Israelponkon wani pepin
Paapa pemonkono pe. 7 Maasa pra Paapa pia
tami'nawironkon Abrado payani'san wani pepin
ipayani'san pe pu'kuru. I' wani' awani yenen?
Paapaya ta'pi Abrado nuri'ti pi"

—Manni'’kan neken anmu Isaque payani'san
inkamoro neken wani anmukuyami' pe
Gn21.12

—ta'piiya Abrado pi'. ® Miikiri manni' esenpo'pi

Abrado nuri'tt munmu manni' esenpo pe man

ta'pi Paapaya yawirl. Miikiri wani Paapa



Romanos 9:9 xli Romanos 9:13

nimenka'pl pe moropai miikiri payani'san wani
Paapa nimenka'san pe nirl. Tiise tiaron manni'
esenpo'pl Abrado munmu pe wani pepin Paapa
nimenka'pl pe. Moropai ipayanyami' ri'san niri
wani pepin Paapa nimenka'san pe. Maasa pra
miikirl esenpo taasai'ya pra Paapa man miito'pe.
9 Tiise ta'pliya:
—Ini'ri uuipi tiaron kono' yai aapia ayera'mapi'se.
Miriri yai uui'sa' ya,
ano'pi Saraya tinre yenpo pe man tiwin warayo'
pe, Gn18.10,14
—ta'pliya Abrado pi'.

10-12 Moropai ini'rl ta'pliya manni'’kan Rebeca
munkiyami' pi' eeseurima'pl. Inkamoro yunkon pe
Isaque Paapa nimenka'pi wani'pi. Miriri waranti
Paapaya inkamoro asaki'nankon menka'pl maasa
tisankon ro'ta ya' to' tilse itu'se tiwani yawiri
ikupi'pliya maasa to' esenpo pra tiise. Miriri ye'nen
Paapa eseurima'pl timiri pe Rebeca yarakkiri.
Ta'piiya:

—A'kl Rebeca, manni' anre e'mai' pe esenpo kupi
manni',

miikirl wanil pe man ite'ma'pi pi' eesenpo kupi
manni' miikiri poitirl pe awani pe man Gn
25.23

—ta'pliya Rebeca pi'. Miriri ta'pi Paapaya maasa to'

esenpo pra tilse moropai imakui'pi ku'sa' to'ya pra

tllse moropai mori ku'sa' to'ya pra tiise Paapaya

imenka'pi tiwin, itese' Jacd. 13 Pena Paapa maimu

e'menukasa'ya taasa' man see waranti:

—Manni' Jacé wani'pl unsa'nama pe kure'ne, un-
menka'pi pe awani'pi.

Mirirl ye'nen ipayanyami' ri'san nirl sa'namauya.

Tilse manni' Esau nimi'piuya, imenka'piuya pra.
Miriri ye'nen ipayanyami' ri'san niri menka'piuya

pra awani'pl., Ml1.2,3
—taasai'ya man.

141" ta'nikon nai moriya miriri pi'? Paapa wani
mori pe pra mirirl kupliya yenen ta'nikon ka'ri?
Kaane. 15Maasa pra ta'piiya pena Moisés nuri'ti pi'
timaimu e'menukasa’ manni' po:

Uurli eti'noko'mato' wani
manni' itu'se uuri e'to’ pi' neken.
Moropai uuri e'wakima to' wani
manni' anwakimapai uuri e'to’ pf', Ex33.19
ta'pliya. 16 Mirirl ye'nen miriri ye'ka pe awani
pepin anku'pai pemonkon esenumenka yawiri
awani pepin, yeka'nunkaiya yawiri awani
pepin, tiise teeti'noko'mato' yawiri neken Paapaya
imenka. 17 Miriri pi' pena Paapa maimu Moisés
nuri'tl nimenuka'piya ta'pi pata esa' pe tiwe'sen
Farad nuri'ti pi'. Ta'pliya:
—Uuriya mirirl waranti pata esa' pe akupi'pl.
Mirirl aku'sau'ya wenai i' kai'ma umeruntiri es-

era'mato'pe awenai tami'nawiri pata po,
kure'ne ipikku pe wani epu'to'pe

tami'nawironkonya Ex9.16
—ta'pliya. 18 Miriri waranti Paapaya
teeti'noko'mato' kupi manni'itu'se tiwe'to' yarakkiri
moropai itewan sa'mannipliya itu'se tiwanl yawiri
ikupiiya.

Tipemonkono Pe Tiaronkon Menkato' Paapaya

19 Amiri'nikon yonpaya taa upi': —Miriri waranti
awani ya, o'non ye'ka pe Paapaya uyeserukon
yako'menka e'painon kin? Ani' wani pepin tiwin

kin itu'se Paapa e'to’ yentai? 20 Tiise uwaniyakon,
ani' amiri Paapa yarakkiri eesiyu'pitipa? Maasa
era'maki. Manni' kamoteya taa pepin tikapitipon
pi'

—1' ton pe siriri waranti uka'sa'ya? Is 29.16; 45.9
—taiya pepin. Maasa pra kamote kapitiponya ikapi
itu'se tiwe'to' yawirl. 21 Miikirlya ikapi e'painon
asaki'ne kamote mirirl ri non ke, tiwin ikapil
e'painon mori pe moropai tiaron kapliya e'painon
marari ri. O'non ye'ka pe itu'se tiwani yawiri
ikapiiya.

22 Miriri waranti Paapaya ikupi'pi itu'se
tiwe'to' yawirl. Mannankan imakui'pi ku'nenan
yareti'kapai awani'pi. Teuren kure'ne inkamoro
yapitanipi'pliya to' tarumati tiuya pra maasa
pra itu'se awani'pl, kure'ne teekore'mai tiwani
moropai kure'ne timeruntiri wani epu'to’pe
tami'nawironkonya. 23 Moropai tiaronkon,
mannankan imoko'ma'sanya epu'to'pe 1' kai'ma
mori pe tiwe'to' wani, mannankan pia mori tiri
tluya ka' po to' ko'manto'pe tiipia. I' kai'ma pena
teesenumenka'pl yawiri ikupi'pliya. Ani' amiri
esiyu'pi yarakkirl miriri waranti iku'sai'ya pi'?
24 Mirirl ikupi'pi Paapaya Judeuyami' ton pe neken
pra tiise ikupi'piiya manni'’kan Judeuyami' pepin
ton pe nirl. Uuri'nikon yanno'piiya. 25 See waranti
imenuka'pi pena Paapa maimu ekareme'nen
Oséias nuri'tlya tikaaretari po:

Mannankan upemonkono pe pra esi'san
inkamoro esatiuya taripai upemonkono pe.
Mannankan unwakima'san pepin

inkamoro wakimauya 0s2.23

ta'pi Paapaya Oséias wenai. 26 Moropai ini'rl moro

ri ta'pliya:

Paapaya ta'pi: —Amiri'nikon wani pepin upe-
monkono pe

tlise taripai amiri'nikon wani

uuri Paapa, ipatikarl titko'mansen, munkiyami' pe —
ta'pi Paapaya, Os

_1.10

ta'pliya.

27 Moropai pena Paapa maimu ekareme'nen
Isaias nuri'tl eseurima'pi Israelyami' pi'. Ta'pliya:
Israelyami' wani marari pra
kasapan waranti tiwe'sanon pe
tilse inkamoro kore'tapai
mararineken e'piika'ti'san wani.

28 Maasa pra tiaronkon areti'ka Paapaya kai'ma
pena ta'pl tiuya yawiri ikupiiya.

Tiwinari tu'’kankon pemonkonyami'

yareti'kaiya kupi siriri Is10.22,23
ta'pliya. 29 Moro ri Isaias nuri'ti eseurima'pi pena.
Ta'pliya:

Siriri Paapa merunti pu'kuruya

upayankon ri'san nimi'sa' pra awani ya,
tami'nawiri uuri'nikon yareti'ka'pliya e'painon.
Pena Sodoma cidaderi po awani'pl waranti
e'ti'ka'ni'pi e'painon.

Uuri'nikon yareti'ka'pliya e'painon.

Moropai Gomorra ponkon yareti'ka'piiya waranti.
Tilse tiaronkon upayankon ri'san piika'ti'piiya  Is

ta‘piiya.'

Israelyami'ya Jesus Maimu Kupi Pra Awani In-
nape

30 I' tanikon pe nai miriri pi' moriya?
Ta'nikon ka'rl Judeuyami' pepin pi', Paapaya
tipemonkonoyami' pe tapisikon yuwasa' to'ya pra
tiwani pi'? Tilse Paapaya to' yapisi'pi innape tiku'to'
to'yva wenai. 31 Tiise manni'kan Judeuyami', Paapa
nimenka'sanya i' kai'ma Paapaya tapisikon yuwa'pi
tilse tiwin kin epori to'ya pra awani'pi. ' kai'ma
Moisés nuri'tlya tenupa'pikon yawirl yuwa'pi to'ya
tilse epori to'ya pra awani'pi. 32 I' wani' awani
yenen? Epori to'ya pin maasa pra Moisés nuri'tiya
yenupanto' yawirl tiwanikon wenai, mori pe
tiwe'ku'sa'kon kai'ma, tiise innape ikupi tiuya'nikon
yawirl pra. Mirirl ye'nen inkamoro e'pu'ma’pi
tl' pona. 33 Pena Paapa maimu ekareme'nenya
ekareme'sa' yawiri to' e'pu'ma’pi.

Maasa era'mati

t1' tirluya sirirl seeni' wi' pona.

Miriri pona to' e'pu'ma kupi siriri.

Ipoito' e'’pu'masa’ ya

to' atare'mo kupi siriri.

Tiise manni' innape iku'nenan

inkamoro wani pepin tiweppe'se ipl' Is8.14;28.16
ta'pi Paapa maimu e'menukasa'ya.

10

1 Uyonpayami', tami'nawirl uyewan ke
esenumenka 1' kai'ma Judeuyami' e'piika'ti yu'se
esenumenka, moropai esati pi' uuko'mami Paapa
pi' inkamoro ton pe. 2 Maasa pra epu'tl pi'
wail inkamoro wani innape Paapa yapurinen
pe tiwe'ku'sanon pe teuren. Tiilse innape Paapa
yapurito' to'ya wani pepin yairon pe, epu'tl to'ya
pepin. 3 Epu'ti to'ya pepin 1' kai'ma tarakkirl mori

pe pemonkon kupi Paapaya. Miriri ye'nen yuwa

to'ya tiwinipai'nikon, mori pe Paapaya tikupikon

tiri to'ya pepin. Teesenumenkakon yawiri
inkamoroya ikupi, mori pe tiwe'ku'se. 4 Tiise Cristo
wani Moisésya yenupanto' ri'pl yentai tiwe'sen pe.

Mirirl ye'nen manni'kan innape iku'nenan wani

yairl pu'kuru. Miriri pikinsa' Paapaya to' yapisi.

> Pena Moisés nuri'tiya imenuka'pi tikaaretari po.

I' kai'ma pemonkonyami' yapisi tiuya ta'pi Paa-

paya yairi Moisésya yenupanto' yawirl to' wani

wenai. See waranti ta'pliya:

—Ani'ya tami'nawirl miriri Moisésya yenupanto'
yawirl ikupi ya miikiriya tiiko'manto' ton
epori,

miriri yawirl tiwani ye'nen Lv18.5

—ta'pliya. 6 Tiise innape iku'to'ya ekaremeki: anf'

nikupi eserikan pepin ku'pai pra awani mori pe

e'nito'pe Paapa yarakkirl. Maasa pra ta'pliya see
waranti:

—Miriri waranti teesenumenkai pra e'ti.

Ani' enuku pe nai ka' pona Cristo era'mai? Dt

30.12 ) A
TTeesekaranmapoi pra e'ti.

Ani' auti pe nai sa'manta'san kore'ta Cristo
pimi'sa'kakonpa miari pai? Dt 30.13

—ta'pliya. 8 Tami'nawirl mirirl ku'pai pra awani

maasa pra miriri pi' pena Moisés eseurima'pl:

—A'kl aminke pra Paapa maimu man aapianikon
epu'tikonpa,

antakon ya' man. Moropai ayewankon ya' man Dt

30.14
—ta'pliya.  Mirirl itekare anna nekaremeki'pi

manni'. 9 Miriri pi' eeseurima ya, anta ke taaya ya,

Jesus wani ayepotori pe moropai innape ikupiya
ya ayewan ke 1' kai'ma Paapaya i'mi'sa'ka'pi
isa'manta'san kore'tapai, awe'piika'ti. 10 Maasa
pra uyewankon ke innape ikupi'nikon ya moropai
innape Cristo kupi ekaremeki'nikon ya untakon
ke, e'piika'tin. 11 Maasa pra Paapa maimu
e'menukasa'ya taasa' man see waranti:
—Ani'ya innape miikirl kupi ya,
miikiri wani pepin tiweppe'se tiwinikii Is28.16
—taasai'ya man. 12 Miriri taiya tami'nawironkon
pi' manni'kan Judeuyami' pi' moropaiJudeuyami'
pepin pi' maasa pra tianperi plika'tinto' ton pra
awani ye'nen sa'niri to' tiise. Tami'nawironkon
yepotori pe tiwani ye'nen, tipl' tiwe'piika'tito'kon
ton esa'nenan piika'tliya. 13 Taasa' Paapa maimu
e'menukasa'ya manni' waranti piika'tliya.
—Manni' uyepotorikon pi' tiwe'plika'tito’ ton
esanen ya e'plika'tl J12.32
—taasai'ya man.

14 Yai pra tiaronya taa: —Tiise o'non ye'ka
pe see innape ikupl ye'ka pe pra esatl to'ya
e'painon?  Moropai onon ye'ka pe innape
ikupl to'ya e'painon itekare etatipon pinon?
Moropai o'non ye'ka pe eta to'ya e'painon ani'ya
itekare ekareme'sa’ pra tiise? 15 Moropai o'non
ye'ka pe itekare esekaremeki e'painon ani'
ekareme'nen yarimasa' pra tlise? | Tiise mirirl
ekareme'nen yarimasa' Paapaya., A'ki, Paapa
maimu e'menukasa'ya taasa' man see waranti:
—O'mon ye'ka pe mori pe eesera'ma e'painon

itekare ekareme'nenya ekaremekiya Is

52.7
—taasai'ya man.

16 Tiise eta tiuya'nikon ya, tami'nawironkonya
innape miriri itekare ku'sa' pra awani'pl. Miriri
pi' pena itekare ekarememnen Isaias nurl'ti
eseurima'pl. Ta'piiya see waranti:

—Uyepotori, ani'ya see innape itekare anna
nekaremeki'pl kupi e'painon? Is53.1
—ta'piiya. 17 Tiise innape iku'to' wani itekare
eta wenai. Moropai itekare wani manni'
ekareme'nenya Cristo yekare ekaremeki wenai.
18 Moriya ekaranmapouya. Inkamoroya kin
itekare esekaremeki etasa' pra nai? Kaane,
eta'pi to'ya. Paapa maimu e'menukasa'ya taasa'
waranti:
Tami'nawiri pata po titko'mansenon
pemonkonyami'ya imaimu etasa’ man Sl19.4
taasai'yva man. 19 Ini'rl ekaranmapouya. Miriri
yekare etasa' Israelyami'ya yai epu'tl to'ya pra
kin nai? Miriri yuuku'pl pena Moisés nuri'tlya.
Imenuka'piiya see waranti:
Paapaya ta'pi: —Amiri'nikon kinmuwa kupi siriri
tiaronkon pemonkonyami' amirl'nikon pepin
piika'tiuya wenai.
Inkamoro pemonkonyami' epu'nenan pepin
pakkokon piika'tisau'ya wenai
eekore'makon upi' —ta'piiya. Dt 32.21
kai'ma imenuka'piiya. 20 Moropai pena Isaias
nuri'tl eseurima'pl merunti ke panpi'. Ta'pliya:
Paapa esenpo'pi manni'kan tiwanenan pepin pia,
moropai tesanenan pepin pia eesekaremeki'pi Is
65.1
ta'pliya. 2! Tiise inkamoro Israelyami' pi' Isaias
nuri'tl eseurima'pl. Ta'pliya:
Wei kaisari Paapa wani'pi to' anpiika'tipai teuren

tipiika'tito'kon Paapaya yu'se pra yewanmiri'pi
to'ya.

Inkamoroya tewankon sa'manni'sa' wani'pi

Paapa maimu aniyu'pai pra tiwanikon yenen Is

65.2
ta'piiya.

11

Paapaya Israelyami' I'noko'ma

1 Mirirl ye'nen ekaranmapouya taripai. Paapaya
tipemonkonoyami' yewanmiri'pi? Kaane, tiwin Kin
to' yewanmirisai'ya pra man. Maasa pra uuri
plika'ti'pliya. ~ Uurl wani inkamoro yonpa pe
tiwe'sen pe. Uurl wani Abrado nuri'tl payani'pi
pe tiwe'sen pe moropai manni' Benjamim
nuri'ti paari'pi pe wanil. 2 Paapaya manni'kan

tipemonkonoyami' timenka'san ~ yewanmirisa'
pra man. Inkamoro epu'ti'pliya pena maasa
pata koneka tluya pra tiise. Epu'nenan

amiri'nikon 1' kai'ma Paapa maimu e'menukasa'ya
taasa'. Manni' Elias nuri'ti eseurima'pl Paapa
pemonkonoyami' winikii. 3 See waranti ta'piiya:

—~Uyepotori, inkamoroya amaimu
ekareme'nenan t1'ka'pl moropai
inkamoroya ayapuri pe tinpo'tikon yaponse'
soroka'pi.

Taripai uuri neken e'nimisa' siriri tiwinsari taripai
inkamoro wani uuri anwipai 1 Rs 19.10,14

—ta'pliya. 41' kai'ma miikiri maimu yuuku'pi Paa-

paya? Ta'pliya see waranti:

—Asaki'ne mia' pona tiimo'tai mil (7.000) kaisari
warayo'kon wani.

Inkamoro mannankan ikonekasa' to' napuri pe
Baal itese' yapurinenan pepin. Tiise uuri
neken yapuri to'ya 1Rs19.18

—ta'pliya. > Miriri waranti awe'ku'sa’ sirirl. Tiise

mori pe Paapa e'to’ wenai to' wani arinike pra

tlise moro to' man Paapa nimenka'san timiri ton
pe. 6 Itu'se tiwe'to' wenai Paapaya to' menkasa'

1' to' nikupi'pl wenai pra, maasa pra to' nikupi'pi

wenai Paapaya to' menkasa' ya, moriya to' es-

enyaka'mato' yepe' pe itiri Paapaya e'painon,
epe'mira itirliya pepin.

7 1' taa pe nai mirirl pi"?  Ta'nikon ka'ri
Israelyami' tami'nawironkonya yairl tiwe'to'kon
yuwa'pl teesekanunkai, tinkupi'pikon wenai. Tilse
eposa’ to'ya pra awani'pl. Tu'’kankon pepin neken,
Paapa nimenka'sanya epori'pi. Tiise tiaronkon wani
Paapaya tannoto'kon anetapai pra. @ Inkamoro
pi' Paapa maimu e'menukasa'ya taasa'":

Paapaya ayewankon sa'manni'sa’

moropai eesenumenkato'kon niri.

Miriri ye'nen inkamoroya era'ma eserike pra
awani tenukon ke

moropai eta to'ya eserike pra awani tipanakon ke Dt
29.4;1s29.10

ta'pliya. 9 Moropai Davi nuri'tl eseurima'pi miriri

pi'. Ta'pliya:

To' atausinpato' weiyu yai

to' ena e'pai man morai' ya'

to' esenku'tii,

inkamoro e'to'pe itaruma'tisa'kon pe,

10to' ku'ki, inkamoro yenu e'to'pe enkaru'ne

moropai tiiwariri tiwe'morikkai to' e'to'pe

timoronkon epu'to'pe to'ya tinkupi'pikon wenai S
69.22,23
ta'piiya.

11 Taripai ekaranmapouya. Inkamoro
Judeuyami' atare'mosa’ yai to' atare'mo'pi
tami'nawiri 1' eporikonpa pra? Kaane, tlise
inkamoroya imakui'pi ku'sa’ wenai manni'kan
Judeuyami' pepin e'piika'tito'kon iipi'pl.  Miriri
pikinsa' Judeuyami' Kkinmuwato'pe tiwinipai
to' e'plika'tisa’ wenai. 12 Judeuyami' nikupi'pl
imakui'pl wenai kurenan mori pe Judeuyami'
pepin e'to’" wanl. Tilpia'nikon tintiri pe Paapa
nikupi'pi yapisi to'ya pra Judeuyami' wani wenai
Judeuyami' pepin pia itiri'pliya. Tiise 1' pensa
inkamoro Judeuyami' enna'po ya, tlipia'nikon
Paapa nitiri yapisi to'ya ya, 1I' kai'ma mori pe
panpi' tami'nawironkon wani ini' panpi' itentai,
inkamoro wenai.

Yei Panta Mo'tani'sa' Tiaron Parakon Pona
Warainokon

13 Taripai eseurima siriri amiri'nikon Judeuyami'
pepin pi'. Maasa pra uuri wani Paapa naiponti'pi
pe itekare ekareme'se amiri'nikon Judeuyami'
pepin kore'ta. Miriri esenyaka'mato’ pi' ataus-
inpa. 14Yai pra miriri kupiuya wenai uyonpayami'
ikinmuwa emapu'tiuya. Miriri pikinsa' yai pra
tiaronkon e'piika'tl emapu'tiuya. 15 Maasa pra
Judeuyami' wani yewanmirisa' pe, mirirl pikinsa'
Judeuyami' pepin ena'pi Paapa yonpa pe. Miriri
tipo o'non ye'ka pe awani e'painon, inkamoro
yapisi Paapaya yai? To' wani e'painon manni'
isa'manta'san e'mi'sa'ka ini'ri enen tiwanikonpa
waranti. 16 Ak], e'mai'non ikei ekisa' wani ya

mori pe itiito'pe Paapa pia, moriya tami'nawiron
itonpakon nirl ikeikon wani mori pe, imiri ton
pe. Moropai yei kara wani ya mori pe Paapa pia
itlito'pe, moriya ipanta nirl wani mori pe, imiri
pe. Mirirl waranti Judeuyami' wani. Paapa pe-
monkono pe to' tamokon e'sa’ wenai to' payani'san
nirl wani ipemonkono ton pe.

17 Oliveira ye' pinsa' imainanpasa’ panta
waikatl to'ya. Moropai mirirl pata'pi ya' tiaron
oliveira ye' imainanpasa' pepin ese ye'karl
panta tirl to'ya tiaron mainanpasa' pata'pi ya'
Akl tauya amiri'nikon Judeuyami' pepin wani
manni' oliveira ye' ese ye'kari waranti. Taripai
amiri'nikon awe'piika'tito'kon  yapi'sa'ya'nikon
inkamoro Judeuyami' wenai. 18 Mirirl ye'nen
amiri'nikonya ipanta ri'pi yewanmirl e'pai pra
awani. Mirirl pi' mii pe aatapurikon e'pai pra
man. Maasa pra amiri'nikon wani taripai ipanta
pe waranti. Ipantaya ikara yapitanipi eserike pra
man tilse ikaraya neken ipanta yapitanipl. Miriri
ye'nen taayanikon eserike pra man: —Anna wani
Judeuyami' yentai tiwe'sanon pe —taaya'nikon
eserike pra naatii. 19 Miriri ye'nen taaya'nikon:
—Ipanta ya'tisa' to'ya miriri anna pata'se' ton pe,
Paapa pemonkono pe anna e'to'pe. 20Inna, seru'
pepin. Tiise enpenatati inkamoro ya'ti'pi Paapaya
maasa pra innape ikupi to'ya pra awani ye'nen.
Tilse amiri'nikon tirl'pi Paapaya oliveira ye' pi'
manni' warantl maasa pra innape ikupiya'nikon
yenen. Mirirl pi' mii pe taatapurii pra e'tl. Tiise
eranne' pe e'tl miriri pi', Paapaya aya'tikon namai.
21 Miriri ye'nen aka tiwari e'ti. Paapaya Judeuyamf'

timenka'san pu'kuru taruma'tito' tiuya ku'sa' pra
man tiwl. Miriri ye'nen amiri'nikon taruma'tiiya
pepin kai'ma kisenumenkatl.

22 Maasa era'mati Paapa wani mori pe seru’
pepin moropai nari' pe niri awani.  Miikiri
wani nari' pe manni'kan tena'ti'san winikii. Tiise
mori pe awani awinikii'nikon tiwiriri innape tikupi
pi' aako'mamikon ye'nen. Milwini pra awani
ya amiri'nikon niri ya'tliya. 23 Tiise 1' pensa
Judeuyamdi'ya tiwl teserukon kupi ya moropai in-
nape ikupi to'ya ya to' enna'po ini'ri ipata'se'’kon
ya', Paapaya to' enna'po emapu'tl. 24 Amiri'nikon
Judeuyami' pepin wani manni' oliveira se' tapa-
iron panta ya'tisa' moropai itilsa' tiaron panta
pata'pl ya' waranti. Manni' oliveira ye' imainan-
pasa' pona itiisa' pe. Judeuyami' wani manni'
oliveira ye' imainanpasa' waranti. Miriri ye'nen
Paapaya ikupl sa'me pra 1' kai'ma miriri oliveira
ye' pi' yannuku tiuya ipanta tena'ti'pi.

Mori Pe Paapa E'to’ Tami'nawiron Pt'

25 Uyonpayami', ani' nepu'ti pepin yairon
epu'tiya'nikon yu'se wai, aawariri'nikon epu'nen
pe awanikon kai'ma eesenumenkakon namai.
Maasa pra Israelyami'ya innape iku'to’ pepin
ko'mami pepin ipatikarl.  Tiise to' ko'mami
tami'nawiri innape ikupitonkon Judeuyami'
pepinya innape iku'sa’ pikirl. 26 Mirirl waranti
neken tami'nawirl Israelyami' e'piika'ti taasa'
Paapa maimu e'menukasa'ya manni' waranti.
Piika'titon iipl pe man.

Moropai miikiriya tami'nawironkon
Jaco payani'san nikupi'pi imakui'pi

mo'ka pe man.

27 Miriri waranti to' yarakkiri eseta kupi siriri,

mirirl imakui'pi to' nikupl'pl mo'kauya yai Is
59.20,21,;27.9; Jr 31.33,34

ta'pliya.

28 Inkamoro Judeuyami'ya Paapa maimu
yewanmirisa' wenai Paapa yeyaton pe to' ena'pi,
amiri'nikon Judeuyami' pepin wenai. Tiise
Paapaya to' menkasa" wenai to' ena Paapa
yonpa pe. Penaronkon tamokon wenai to'
ena'pi. 29 Maasa pra 1' pensa Paapaya I' ta'pi tiuya
teesenumenkato’ miakanma pepin, manni'kan
tinmenka'san timirl ton pe yarakkirl. Moropai
inkamoro kupiiya moril pe. 30 Amiri'nikon
Judeuyami' pepin pena Paapa maimu yawiri
pra awani'pikon. Tiise taripai amiri'nikon era'ma'pi
Paapaya ti'noko'pl pe, maasa pra Paapa maimu
yawiri pra Judeuyami' e'sa' ye'nen. 31 Mirirl
waranti ti'noko'pi pe Paapaya ayera'ma'pikon
ye'nen, Judeuyami'ya niri ti'noko'mato'kon Paapaya
yapis], inkamoro wani Paapa maimu yawiri pra
tilse. 32 Miriri ye'nen Paapaya tami'nawiri to' ku'sa’
to' e'to'pe yarakkansa' waranti timaimu yawiri pra
to' e'sa’ ye'nen. Mirirl kupl'pliya teeti'noko'mato’
yenpopa kai'ma tami'nawironkon ton pe.

33 Ipikku pe pu'kuru Paapa wani epu'ti yentai.
Moropaii' kai'ma kure'ne epu'nen pe awani
ekaremeki yentai.

Ani'ya kin teseru konekasa' Paapaya epu'ti
e'painon?
Ani'ya Paapa esenumenkato' epu'ti e'painon?

34 Ani'ya kin Paapa esenumenkato' epu'ti

e'painon?
Ani'ya kin ipanama e'painon? Is40.13
35 Ani'ya kin 1' tiri'pi Paapa pia,
itepe'pi yapisipa iwinipai? Jo41.11

36 Tami'nawiron wani Paapa nikoneka'pi pe.
Tami'nawiron ko'mannipiiya timiri pe awani. Mori
pe pu'kuru man Paapa tauya tiwiriri.

12

Paapa Esenyaka'mato’ Ku'to'pe Eturumakan
1 Miriri ye'nen uyonpayami', kurene Paapaya

u'noko'masakon wenai i' kai'ma _antirikon
tirlya'nikon iipia taripai? Kure'ne esatluya sirirl.

Eturumakati Paapa pia tami'nawirl awe'to'’kon
yawirl. Aako'mamikon pikiri miikiri pl' neken
teesenumenkai ako'manti morl pe. Mirirl
waranti aako'mamikon ya Paapa wakiri pe
awanikon moropai yairl Paapa yapuriya'nikon

mirir. 2 Sirirl pata yeseru pi' tiwe'sanon
pemonkonyami' waranti pra e'tl.  Tiise tiwi
Paapaya  ayeserukon, eesenumenkato'kon

miakanmato'’pe eturumakati.  Mirirl waranti
neken epu'tiya'nikon 1' itu'se Paapa e'to’ wani,
moropai awe'to' yawiron pe awani epu'tiya'nikon,
moropai awakirikon pe awani.

3 Mori pe pu'kuru tiwani wenai uupia siriri
esenyaka'mato' ton tiri'pi Paapaya. Mirirl
yenen tauya api'ntkon tami'nawiri awanikon
tanne. Tiaron yentai ke'ku'tl mori pe kai'ma.
Tiise eesenumenkakon yai yairi esenumenkati.
Tiwin pi' si'ma api'nikon ri atako'menkati. Yairi

esenumenkati ankupikon ton tiisa' Paapaya pi',
I' kaima awe'to'’kon pi' innape iku'to'ya'nikon
yawirl. 4 Maasa pra tiwin uyesa'’kon wani
tanne, tu'ke ipantakon wani, uyemekon u’pukon

kaima. Tu'ke to' Wanl tanne se' kaisari to' wani
pepin. Tiwin pi' eesenyaka'mato’ wani tiaron

pe tiwin pi' tifse. 5 Miriri waranti uuri'nikon
wani tu'ke e'ni tanne. Tiwin uyesa'’kon wani
Cristo yarakkirl eni ye'nen. Mirirl warantl
tiwin e'ni tiaronkon pokonpe. Tu'ke uyesa'kon
epantakapi'sa' esenyaka'ma tiwin pil' warantl
e'ni, tiwin uyesa'kon tiise. ¢ Mirirl ye'nen tiwin
pl' sima 1' kai'ma yapi'sa’ epe'mira yapuri
yuwapai'nikon. Mirirl yapisi'pl epe'mira Paapaya
itlisa' ye'nen ukaisari'nikon. Mirirl Paapa nitiri'pi
waniya, itekare ekareme'to'pe, miriri ku'pai'nikon
i'" kai'ma innape iku'sa'nikon yenen. 7 Tiise
yapurito'pe awani ya mor1ya yapuripai'nikon.
Tiise yenupanto'pe awani ya, moriya to'
yenupapai'nikon. 8 Tiise tiaronkon yausinpato'pe
awani ya, moriya to' yausinpapai'nikon. Anil'ya
temanne rataika ya tiaronkon pia, moriya miriri
ku'ki yairi pu'kuru. Tiise ani' wani ya ipikku pe,
tiaronkon esa' pe, inkamoro panamaya yuwaki
epu'tii'ma aka. Ani'ya tiaronkon piika'tl ya, moriya
to' piika'tiki awakiri pu'kuru taatausinpai.

9 Miriri waranti awe'sa'namato’ e'to'pe yairi
mori pe. Imakui'pi yu'se tiwe'se pra e'ti tiise
mori kuplya'nikon yuwati. 10 Eeti'ninmato'kon
wenai tiaronkon sa'namaya'nikon e'pai man,
Cristoya asamamakon waranti, ayonpakon pe
pu'kuru to' tiku'se. 11 Paapa ton pe teesenyaka'mai
e'ti enyane pe pra. Uyepotorikon yapuritl

taatausinpai ayewankon ya'. 12 Taatausinpai
pu'kuru inimiki pi' ako'manti. Awe'tarumatito'kon
yapitani'ti merunti ke, teesewankono'mai pra.
Tilse eeplremakon pi' ako'manti tirumakai pra.
13 Ayonpakon innape iku'nenan pia 1' ri itesa' pe
awe'to'’kon yonpa antiiti, manni'’kan sa'ne i' ton
pinon pia. Moropai tami'nawironkon aapia'nikon
tui'sanon yapi'ti mori pe ayewi'kon ta.

14 Manni'kan amiri'nikon pi' tiwo'ma'tasanon
wani vya, inkamoro piika'tito'pe Paapaya
esatl Paapa pi' mori tiito'peiya to' pia. Mirirl
mori tlito'peiya esatl to' taruma'tiiya namai.
15 Atausinpati taatausinpasanon pokonpe.
Moropai akarunti manni'kan tikaruwasenon
pokonpe. 16 Ako'manti timurukun pe tiaronkon
pokonpe tiaron yentai mii pe tiwe'ku'se pra. Tilse
ayonpa pe to' ku'tl, ipikkukon pepin moropai
tiwe'taruma'tisanon. Epu'nen pe tiwe'ku'se pra e'ti.

17 Imakui'pi pe tiaron tirepai pra e'tl. Tiise
mori ke neken irepati. Mori kupiya'nikon
yuwati tami'nawironkon nera'ma ton pe.
18 Epu'tlya'nikon pikirli mori kupiya'nikon yuwati,
mori pe aako'mamikonpa tiaronkon pokonpe.
19 Uyonpayami' tiaronkon pi' eese'makon tuwai
pra e'ti. Maasa pra Paapaya inkamoro taruma'ti
kupi sirirl miito'pe. Miriri pi' taasa’ Paapa maimu
e'menukasa'ya taasa' man:

—Uuril ese'ma pe waiinkamoro yarakkiri uyeseru
konekauya pe wai Dt 32.35

—ta'pl Paapaya 20 Tiise miriri taasa’ Paapa

maimuya manni' yawiri iku'ti.

Miikiri api'nikon tiwo'ma'tasen wani ya emi'ne,

miikiri ya're' ton tiiti.

Moropai tuna aninnipai awani ya,

miikirl wo'pati.

Mirirl kupiya'nikon ya yarakKiri,

marari pra miikirl yeppe'nipiya'nikon Pv25.21,22
taasai'ya man 21 Ayentainikon imakui'pi ena
ki'tiiti. Tiise imakui'pi yentai awanikon yuwati
mori kupiya'nikon wenai.

13

I'Kai'ma Ipikku Pe Tiwe'sanon Maimu Yawiri E'ni

1 Mirirl ye'nen tami'nawironkon e'pai awani
ipikkukon maimu yawirl. Maasa pra inkamoro
wani tami'nawiri Paapa nikupi'san pe miito'pe.
Moropai intiri'san pe to' wani. 2 Tiise inkamoro
maimu yawirl pra ani' wani ya, miikiri wani
pepin Paapa maimu yawiri maasa pra Paapaya
to' tilsa' tanne. Miriri waranti teesenumenkasen
wani ya, tilwarirli ri miikiri esewanmiri miriri.
3 Miriri ye'nen inkamoro imakui'pi ku'nenen
wani eranne' pe, miikirl ipikku pe tiwe'sen pata
esa' pi'. Tilse manni'’kan mori ku'nenan wani
pepin eranne' pe ipi'. Miriri ye'nen eranne' pe
e'pai pra awani ya, moriya morl ku'ki moropai
miriri kupiya ya, miikirlya ayapuri. 4 Maasa
inkamoroya Paapa esenyaka'mato' koneka miriri
amiri'nikon tonpe. Tiise imakui'pi kupiya ya,
eranne' pe e'ki maasa pra merunti ke miikirl
wani amiri taruma'tliya. Inkamoro wani Paapa
esenyaka'mato’ kunenan pe. Moropai pemonkon
imakui'pl ku'nen taruma'tinen pe to' wani. > Miriri
warantl ipikkukon pe tiwe'sanon maimu yawiri

awanikon e'pai awani inkamoroya ataruma'tikon
namai. Moropai miriri wenai neken pra tiise
eesenumenkato'kon wenai.

6 Mirirl ye'nen ane'makon ye'mati ipikkukon es-
enyaka'mato'pe maasa pra Paapa ton pe to' es-
enyaka'ma ipoitiri pe. 7 Miriri ye'nen epe'mira
awe'to'’kon ye'mati iipia. Tami'nawirl epe'mira
awe'to'’kon ye'mati. Inkamoro namati tami'nawirl
ipikku pe tiwe'sanon yapuriti.

I' Kai'ma Tiaronkon Koneka Yeseru

8 Tiaronkon pia epe'mira tiwe'se pra e'tl. Tiise
kure'ne epe'mira awe'to'kon e'pai awani, i' kai'ma,
tiaronkon samamato'ya'nikon ke. Maasa pra
anl'ya tiaronkon samama ya, miikiri wani mirirl
Paapa maimuya taasa' yawirl. 9 Paapa maimuya
taasa' see waranti:

—Tiaron no'pi yarakkiri tiwe'se pra moropai pe-
monkon Ki'wii. .
Ama'ye' pe tiwe'se pra tiaron yemanne yu'se pra Ex
20.13-15,17; Dt 5.17-19,21
—taasai'ya man. Tami'nawiri miririkon wani
Paapa maimuya taato'pe. Moropai ta'piiya:
—Tiaronkon sa'mamati, aawariri awe'sa'nama
manni' waranti Lv19.18
—ta'pliya. 10 Ani'ya tiaronkon sanama ya,
imakui'pl kupiiya pepin to' winikii. Maasa pra
e'sanamanto’ wani Paapa maimuya taasa' manni'
tami'nawliri yawirl.

11 Miriri yenen miriri yawiri ikupiya'nikon e'pai
awanl. Maasa pra aasirl e'plika'tinto’ weiyu
esepori kupi sirirl. Mirirl ye'nen pakan e'pai
man. Maasa pra aminke pra e'piika'tinto' weiyu
wani siriri pena innape ikupi pia'ti yai awani'pi

waranti pra. 12 Ewaron pe tiwe'sen atareti'kasa'
siriri. Taripai a'ka pe tiwe'sen erepansa’ siriri.
Mirirl ye'nen ewaron ya si'ma imakui'pi kupi
pi' ko'mannito' yemi'pannipl yuwapai man. Tiise
a'ka ta si'ma merunti ke e'ni yuwapainikon man.
13 Tiwiri ko'mannipai'nikon man a'ka ta, a'ka ta
tiwe'sen pemonkon wani waranti, imakui'pi pe
tiwe'se pra moropai teetinsen pe pra, moropai se'
tapairi wiri'sanyami' yarakkiri tiwe'se pra, miriri
ye'ka nura tiku'se pra, moropai teekore'masen pe
pra, moropai ikinmuyen pe tiwe'se pra. 14 Tiise
Jesus Cristo winipainon yapi'ti eeseya'namakonpa
miriri ye'ka winikii, {' kai'ma aawariri'nikon itu'se
apunkon e'to’' yawirl tiku'se pra.

14

Ayakon Winikii Teeseurimai Pra E'kl

IManni' a'tu'mira tiwe'sen akore'tanikon innape
Jesus kupi tiuya ye'ka pe miikiri yapi'ti awakirikon
pe. Miikiri yarakkiri teesiyu'pi'se prae'ti, 1' taiya ya
api'nikon. 2 A'’ki, tiaronkonya taa tami'nawiron pi'
entamo'kan. Tiise tiaronkon teesenumenkato'kon
ya' a'tu'minanya taa: —Kaane, tami'nawiron enapi
eserike pra man, ipinsa' neken enapi —taa to'ya.
3 Miriri ye'nen ani'ya tami'nawiron tena'sen enapi
ya, miikiri ipinsa' neken enanen kupi e'pai pra
awani tewanma pe. Miriri ye'ka ipinsa' tena'sen
ena'nenya tami'nawirl ena'nen yewanmiri eserike
pra awani. Maasa pra Paapaya tiwakiri pe miikiri
yapi'sa’ ye'nen. 4 Ani'kan amiri'nikon tiaronkon
poitiri pe tiwe'sanon pi' eeseurimakonpa? Maasa pra
miikiri esa'ya neken taa eserike awani, mori pe

awani, mori pe pra awani kai'ma. Moropai mori
pe awani taiya maasa pra miriri waranti itesa'ya
ikupl.

> Tiaronkon esenumenka mirirl weiyu wani
tilaron wei yentai kai'ma. Moropai tiaronkon
esenumenka se' kaisari wei wani kai'ma,
Mirirli ye'nen yairl tiwanikon kai'ma to' wani
teesenumenkakon yawirl. ¢ Tilse manni' ipikku
pe mirirli weiyu kumnen wani ya, miikirlya
Paapa yapurito'pe ikupi mirirl. Moropai manni'
tami'nawiron enamenya niri Paapa yapurito'pe
ikupl miriri. Mori pe pu'kuru man taiya Paapa
pi'. Moropai ipinsa' neken enanenya Paapa
yapuripa ikupi miriri. Taiya: —Mori pe pu'kuru
man —taiya Paapa pi'. 7 Maasa pra ani' ton
pra man tiiwarirl titko'mansen moropai tliwariri
tilsa'mantasen ton pra man. Ko'mannito' wani
uyepotorikon pia. 8 Sa'mantan ya moriya
sa'mantan mirirl uyepotorikon ton pe. Miiwini
pra awani ya, enen e'ni ya, sa'mantan ya awani
Uyepotorikon tonpe.

9 Maasa pra Yepotorli Wanni pe tiwanipa kai'ma
Cristo sa'manta'pi moropai awennapami'pi.
Miriri yenen isa'manta'san yepotori pe awani
moropal enenankon yepotori pe awani. 10 Tiise, {'
wani' awani ye'nen ayakon yewanmiriya? Amiri
kanan, 1' ton pe ayakon yu'se pra awani? A'ki,
tami'nawirl uuri'nikon esepori kupi sirirl Paapa
rawiri. Mirirl yai Paapaya uyako'menkakon kupi
sirirl. 11 Maasa pra Paapa maimu e'menukasa'ya
taasa' man:

—Innape Uuriya taasa' sirirl

1' pensa inna'pokauya pata pe pra —ta'pi Uyepo-

torikonya.

—Urawirl neken tami'nawironkon e'sekunka pe
man unamai.

Mirirl yai inkamoroya taa kupi sirirl tami'nawiri
si'ma:

“Amiri wani tami'nawironkon yako'menkaton pe”,
—ta'pl Uyepotorikonya. Is45.23

taasai'va man. 12 Miriri ye'nen tiwin pi' si'ma
ukaisari'nikon unkupi'pikon ekaremeki kupi siriri
Paapa p1', . tiaron pi' pra..

Imakui'pi Ya' Ayakon Ena Kisemapu'tli

13 Mirirl yenen tiaronkon mu'tunpato’
uuri'nikonya emi'panni'pai'nikon man. Moropai
taaya'nikon e'pai awani: —I' kupiuya pepin uyakon
mauya namai imakui'pi ya'. 14 Uyepotorikon
yarakkirli e'nl wenai, epu'ti pl' wai tena'sen
nura ton pra awanl. Tiise ani' esenumenka
ya tena'sen pi' nura pe awani kai'ma, moropai
enapiiya, miikirlya imakui'pl kupi miriri tiwinikii.
Miriri ye'nen imakui'pi pe eena timiri pe. 15 Yairi
ma're ayakon ena emapu'tliya anenapi enaplya
wenai, ayakon sanamaya yuwaya pepin miriri,
manni' imiri ton pe Cristo samanta'pi tanne.
Miriri waranti ayekkari enapiya wenai ayakon
ki'ma'nipai. 16 Mirirl warantl imakui'pl pe
tiaronkon eseurima Ki'mapu'titi awinikii'nikon,
mori kupiya'nikon kai'ma eesenumenkasa'kon
tanne. 17 Maasa pra Paapa wani uyesa'kon pe
esepu'ti uyekkarikon enapiwenai pra, uwukukon
enirl wenai pra, tilse uyonpakon sanama wenai
eesepu'ti. Moropai mori pe uyonpakon yarakkiri



Romanos 14:18 Ixiii Romanos 14:23

ko'manni wenai, moropai taatausinpai ko'manni
wenai Mori Yekaton Wanni nitiri'pl wenai, miriri
waranti Paapa pemonkono pe e'nl esepu'ti.
18 Ani'ya miriri waranti Cristo yapuri ya, Paapa
wakiri pe awani. Moropai tonpayami' niri wakiri
pe awani.

19 Mirirl ye'nen tiwanmira e'ni yuwapai'nikon.
Moropai uyonpakon meruntiri'tipai'nikon.
20 Manni' Paapa nipiika'ti'pl  ki'taruma'tli.
Tami'nawiri yekkari wanni wani tena'sen pe.
Tilse 1' ri enapi wenai imakui'pi ya' uyonpakon
ena emapu'ti ya, yairi pra awani miriri. 21 Tiise
mori pe panpi' awani uyo'kon rumaka vya,
uwukukon rumaka ya, 1' rl rumaka ya, imakui'pi
ya' uyonpakon ena namai.

22 Tilse amiri'nikon yairl eesenumenkato'kon
tena'sen pi', teni'sen pi', miriri waranti
eesenumenkakon pi' aako'mamikon tlise moo,
teesiyu'pi'se pra ayonpakon yarakkiri. Paapaya
neken epu'ti miriri. Taatausinpai miikiri wani
teesenumenkato' yawirl 1I' r1 ku'nen pe, maasa
pra yairi tiwani epu'tiiya. —Yairi pra awani tai'se
—taiya pepin. 23 Tilse manni' a'tu'minya tiyo' yani
ya teesenumenkato' yawiri pra, imakui'pi kupiiya
miriri. Maasa pra —Yairi naka ikupiuya siriri ta'ye'

—taiya. —Miriri ye'nen yairi pra awani tai'se
—kai'ma miriri kupi ani'ya ya, imakui'pi kupiiya.

Tiaronkon Pi' Teesenumenkai Ko'manni

E'pai Awani

1 Tiise uuri'nikon innape iku'nenan manni'kan
merunti ke tiwe'sanon, moriya tiaronkon a'tu'mira
tiwe'sanon plika'ti e'pai awani. To' yeseru yapitanipi
e'pai awani to' tiyu'pi'se pra. 2 Tiwin pi' si'ma
ukaisari'nikon tiaronkon piika'tl e'pai awani
mori pe to' ko'manto'pe, ini' panpi' innape
iku'to'pe to'ya. Upi'nikon neken teesenumenkai
pra to' piika'ti e'pai awani. 3 Maasa pra tiiwariri
Cristo eti'ninmasa' pra man. Tiise Paapa maimu
e'menukasa'ya taasa' man.

—Paapa, mirirl awinikii imakui'pi ku'to' to'ya

yapisi'pluya upona. S169.9
—ta'pliya. 4 Pena tami'nawiri awe'menukasa’
manni' Paapa maimu po, mirirl wani uyenupa-
nenkon pe. Inimiki pi' e'nito' ton tiriiya. Moropai
atausinpanto' ton tiriiya. I' taasa' tiuya kupi Paa-
paya nimiki pi' ko'manni. Miriri ye'nen tami'nawiri
yapitanipi eserike awani.

> Manni' Paapa, tinimi'to' tiinen moropai ataus-
inpanto’ tilnenya tiwin eesenumenkato'kon tiri
yu'se wai aapia'nikon, Jesus Cristo esenumenkato'
yawiri eesenumenkakonpa. ¢ Mirirl waranti itirl
Paapaya tapurikonpa, tami'nawiri awanikon tanne
tiwin eesenumenkato'kon tiise, manni' Paapa, Je-
sus Cristo Uyepotorikon yun yapurikonpa.

Paapa Maimu Wanti Judeuyami' Pepin Tonpe

7 Miriri ye'nen tiaronkon yapi'ti akore'tamnikon
to' e'to'pe, 1' kai'ma Cristoya amiri'nikon yapisi'pi
warantl,. Moropai mirirl wenai Paapa yapuri
tu'’kankonya. 8 Maasa pra Cristo eturumaka'pi
Judeuyami' pia to' poitiri waranti, 1' kai'ma
innape pu'kuru 1' taasa' Paapaya ekaremekipa

kai'ma. Maasa pra mirirl kupi'pliya 1' taasai'ya

yawiri penaronkon anna tamokon pi 9 Moropai

]udeuyarm pepinya Paapa yapurito'pe niri morf

pe awe'to' wenai. Paapa maimu e'menukasa'ya

taasa' waranti:

Mirirl ye'nen ayapuri pi' wai kure'ne

Judeuyami' pepin kore'ta si'ma.

Moropai ayapuri pi' wai

ayapurito' eserenkanto'ke  2Sm22.50; Sl 18.49

ta'pliya: 10 Moropai ta'piiya ini'ri:

Amirl'nikon Judeuyami' pepin, atausinpati.

Paapa yapurinenan pokonpe

inmenka'san ipemonkonoyami' pokonpe si'ma Dt
32.43

ta'pliya. 11 Moropai ini'ri ta'pliya:

Tami'nawironkon Judeuyami' pepinya

tepotorikon yapuri e'pai awani.

Moropai kure'ne tami'nawironkon

pemonkonyami'ya yapuri e'pai awani.  Sl117.1

ta'pliya. 12 Moropai Isaias nuri'tlya ta'pi niri:

Jessé nuri'ti payani'san yonpa wani pe man pata

esa' pe.
Manni'kan Judeuyami' pepin esa’ pe awani pe
man.
Inkamoroya inimiki ko'mannipi Is11.10
ta'pliya.

13 Paapaya, inimi'to' ton tiinenya aatausin-
pato'kon ton tiri yu'se wai. Moropai tiiwanmira
awe'to'’kon ton tiriiya yu'se wai aapia'nikon, innape
iku'nenan pia. Mirirl wenai Mori Yekaton Wanni
meruntiri yai mori intiri nimiki pi' aako'mamikon,
teeseta'kai pra.

A'tu'mira Paulo Esepu'to’

14 Uyonpayami' ayepu'tikon pi' wai i' kai'ma
amiri'nikon wani mori pe pu'kuru. Moropai
epu'nen pe pu'kuru awanikon moropai tiaronkon
panama epunen pe awanikon epu'ti pl' wai.
15 Tifse sirirl kaareta menukauya pe kure'ne
teesenumenka ye'ka pe, aronne sirirl eseurimato'
menukauya. Amiri'nikon yenpenatani'to'pe
eesenupa'pikon pi'.  Siriri konekauya maasa
pra Paapaya itiisa' yenen esenyaka'mato'pe.
Uwakiri pe ikupiuya. 16 Maasa pra Cristo maimu
pe teesenyaka'masen pe wani manni'kan
Judeuyami' pepin tonpe. Uuri esenyaka'ma
manni' teepiremasen esenyaka'ma waranti Paapa
maimu ekaremeki pi' pemonkonyami'ya Paapa
yapurito'pe. Miriri waranti itekare ekaremekiuya
inkamoro Judeuyami' pepin e'to'pe Paapa pia
untiri'san pe to' e'to'pe. Moropai tiwakiri pe
Paapaya to' yapisi, Mori Yekaton Wanni nirona'san
pe to' wani wenai.

17 Miriri ye'nen Cristo Jesus yarakkirl wani
ye'nen uurl atausinpa kure'ne. Moropai Paapa
ton pe esenyaka'ma pi' atausinpa. 18 Uuri pe ri
eseurima eserike pra wai, tilse Cristo nikupi'pi pi'
neken eseurima, manni' uyarakkiri inkupi'pi we-
nai. Miriri kupi'pliya uwenai Judeuyami' pepinya
innape Paapa maimu kupi'pi. Miriri e'sa’ man
miriri unekaremeki'pi eta to'ya wenai, moropai
uyeseru erama to'ya wenai. 19 Moropai Mori
Yekaton Wanni meruntiri wenai ani' nikupi es-
erikan pepin kupiuya wenai innape ikupi'pi to'ya.
Miriri waranti asari ye'ka pe Jerusalém poro mo-
ropai Ilirico pata poro asari ye'ka pe itekare

ekaremeki'piuya. ~ Awe'to' yawiri Jesus Cristo
pi' eseurima'pl. 20 Kure'ne eseka'nunka'pi tiwirl
Paapa maimu ekareme'to'peuya manni'kan Je-
sus yekare etatipono'san pepin pi', o'non pata ya'
tiaronkon witl'pi pepin ya' itekare ekareme'se.
AKl, tewil' koneka ani'ya pepin tiaronya tewd'
koneka pata'se’ ya'. Mirirl waranti uutl pepin
onon pata ya' tiaron witi'pl itekare ekareme'se
ya. 211 kai'ma Paapa maimu e'menukasa'ya
taasa' manni' waranti:

Manni'kan i' pensa ipi' eseuriman

etatipono'san pepinya era'ma kupi siriri.

Moropali eta tiuya'nikon wenai

innape ikupi to'ya kupi siriri, Is52.15
ta'piiya.

Paulo Esenumenka Roma Pata Pona Tuuti Pt'

22 Mirirl pi' esenyaka'ma yenen, tu'ke ite'ka
aapia'nikon uuti eserike pra awani'pi. 23 Tiise
sirirl esenyaka'mato’ yareti'kasau'ya wai siriri pata
po. Pena tu'ke kono' kaisari esenumenka pi'
uuko'mansa' wai amiri'nikon anera'mapai wani
pi'. 24 Taripai miriri kupiuya pi' esenumenka siriri.
Espanha pona uutl pe amiri'nikon era'mauya
pi' esenumenka siriri. Moropai upiika'tiya'nikon
yu'se wani sirirl Espanha pona uutito' pi', marari
akore'tanikon uuko'mami tipo. 25 Tiise siriri uutl
sirirl Jerusalém pona, Paapa pemonkonoyami'
ton pe miarl. 26 Maasa pra Jesus yapurinenan
Macedonia ponkon moropai Acaia ponkonya
tintirikon tirl'pl taatausinpai manni'kan Jerusalém
ponkon tiwe'taruma'tisanon plika'tito'pe. 27 Maasa
pra Judeuyami' winipai mori e'plika'tinto' yapisi'pi

to'ya. Mirirl ye'nen Judeuyami' pepinya to' piika'ti
e'pai awani nir], itesa' pe tiwe'to'kon ke. 28 Miriri
yenen tami'nawirli to' nitirl'pl rumakasau'ya
ya Jerusalém ponkon pia, miarl pai uutl miriri
Espanha pata pona. Miriri yai uuti pe amiri'nikon
anera'mapai wani sirirl. 29 Miriri yai amiri'nikon
pia erepansa' yai, epu'ti pi' wai kure'ne mori
Cristo nitiri'pi pi' eseurima ayarakKiri'nikon,
tami'nawiri itu'se awe'to'kon pikiri.

30 Esatiuya uyonpayami',  Uyepotorikon
Jesus Cristo wenai. Moropai kure'mne
eti'ninmanto' Mori Yekaton Wanni nitiri'pl
wenai esenyakaman timurukun pe. Mirirl
yenen upiika'titi eepiremato'kon ke upona.
31 Upona epiremati Jesus epu'nenan pepin
Judéia ponkonya uwi namai. Moropai uuri
esenyaka'mato’ e'to'pe Paapa pemonkonoyami'
tonpe miari. 32 Mirirl aapia'nikon uuti itu'se
Paapa wani ya, akore'ta'nikon erepami kure'ne
taatausinpai. Miriri yai apiika'tiuya'nikon moropai
upiika'tiya'nikon niri. 33 Moropai Paapa, tiwanmin
tilnen wani aapia'nikon yu'se wai. Miriri wani
e'pai man.

16

Paulo Esekaremeki Pemonkonyami' Pt'

1 Api'nikon manni' uwirisikon Febe Cesaréia
soosirl ta teesenyaka'masen ekaremekiuya.
2 Miikirl yapi'ti morl pe maasa pra uwirisikon
pe awani ye'nen. Yapi'ti uyepotorikon Jesus
Cristo pemonkono pe awani ye'nen. Mori pe
yapi'ti Paapa pemonkonoyami'ya ikupl waranti.

Ipiika'titl tami'nawirl 1' itu'se awe'to’ ke, iipia
itlitl. Maasa pra miikiriya tu'’ke pemonkonyami'
piika'tl'pi marari pra, moropai upiika'ti'piiya nirl.

3 Umaimu yarimauya Priscila pia moropai
Aquila pia. Maasa pra inkamoro wani
uyonpayami' pe. Jesus Cristo ton pe
esenyaka'ma yonpari'san pe to' wani.
4 Inkamoro sa'manta yonpa'pi uurl
piika'tikonpa. Miriri ye'nen kure'ne to' pi'
mori pe man tauya. Uuriya taa neken pra
tlise tami'nawironkon Judeuyami' pepin
Paapa yapurinenanya taa niri.

5 Moropai umaimu man tami'nawironkon
manni'kan to' pokonpe emurukunti'san
pi' niri.

Moropai umaimu man Ipéneto manni' e'mai' pe
Asia patapai innape Cristo ikupitipon pia.

6 Moropai Maria pia nirf, manni' kurene
amiri'nikon ton pe eesenyaka'ma'pi.

7 Moropai Andronico pia nirl. Moropai Junias
pia, inkamoro upata ya' tiwe'sanon
Judeuyami', upokonpe atarakkannito'
ta si'san. Inkamoro Jesus naiponti'san
epu'ti'nikon mori pe. Pena e'mai' pe
urawiri innape Jesus ku'nen pe to' ena'pi.

8 Moropai Ampliato pia niri Miikiri
wani uwakiri pe pu'kuru uyepotori
pemonkono pe awani ye'nen.

9 Moropai Urbano uyonpakon esenyaka'man
yonpa pia.

Moropai uwakiri uyonpa Estaquis pia nirl.

10 Moropai Apeles manni' kure'ne innape Cristo
kupi tiuya wenai timoron epu'titipon pia.

Moropai Aristobulo pemonkonoyami' pia
umaimu man.

11 Moropai Herodido upata ya' tiwe'sen Judeu
pia.

Moropai tami'nawiri uyonpakon Narciso pe-
monkonoyami' innape Jesus ku'nenan
pia.

12 Umaimu man wiri'sanyami' pia niri, Trifena
moropai Trifosa manni'kan uyepotorikon
tonpe esenyaka'ma’san pia.

Moropai Pérside miikirl niri esenyaka'ma'pi nirl
to' waranti.

13 Moropai umaimu yarimauya Rufo manni'
uyepotorikon nimenka'pi timiri pe
eesenyaka'mato'pe, miikiri pia umaimu
man. Moropai isan pia niri maasa pra
milkiriya kure'ne tinre waranti ukupi'pi
miito'pe.

14 Moropai Asincrito, Flegonte. Moropai Her-
mes moropai Patrobas moropai Hermas
moropai tami'nawiri manni'’kan innape
Jesus kupitiponkon to' pia tiwe'sanon pia
umaimu man.

15 Moropai Fil6logo moropai Julia moropai
Nereu moropai itakon moropai Olimpas
moropaitami'nawironkon to' pia tiwe'sanon
Paapa pemonkonoyami' pia umaimu
man.

16 Tiaronkon samamaya'nikon pe to' pi' atapi'tl
taatausinpai.

Tami'nawironkon Cristo pemonkonoyami'ya
aapia'nikon timaimukon yarima siriri.

Tiwinkano'pi Paulo Esekareme'to’

17 Uyonpayami' esatiuya siriri api'nikon. Aka
tiwarl e't], manni'kan amiri'nikon pantaka yu'se
tiwe'sanon pi'. Maasa pra apanamato'kon yairi pra
apanamakon to'ya. I' kai'ma eesenupa'pikon yairi
pra to' wani. Inkamoroya innape iku'to'ya'nikon
manenpa to'yva. Mirirl ye'nen to' pia pai atari-
mati. 18 Maasa pra sirirl ye'ka yapurinenanya
Cristo yapuri eserike pra man. Uyepotori ya-
puri to'ya pepin. Tiise to' esenumenka kure'ne
itu'se tiwe'to'kon pi' neken. Mori pe tiwe'ku'se
tiaronkon yeurima to'ya seru'ye' pe. Mirirl we-
nai pakkokon, marari epu'nenan yenku'ti to'ya.
19 Tiise amiri'nikon wani Paapa maimu yawiri
epu'sa’ tami'nawironkonya. Mirirl wenai kure'ne
taatausinpai uuri wani amiri'nikon pi'. Miriri
yenen epunen pe awanikon yu'se wai mori
winikii. Tiise imakui'pi winikii, pakko pe e'ku'ti.

20 Moropai Paapa tiwanmin esa'ya makui kupi
sirirl ama're'nikon. Maasa pra Paapa wani iten-
tai. Mori pe uyepotorikon Jesus Cristo nitiri
aapianikon wani.

21 Timoteo, manni' esenyaka'ma waniyakonya
timaimu yarima aapiamnikon. = Moropai upata
yawonkon Lucio, Jasom moropai Sosipatro,
inkamoroya niri timaimukon yarima aapiamnikon.

22 Uurl Tércioya siriri Paulo kaaretari menuka
sirirl. Umaimu yarimauya tami'nawironkon innape
Cristo ku'nenan pia.

23 Moropai Gaio upata'se’ ton tiritipon, manni'
onon pata Paapa pemonkonoyami' pokonpe
emurukuntl pata'se’ ton tirli tiponya timaimu
yarima aapiamnikon.  Moropai Erasto manni'
esenyakama'pl niri miriri cidade po miikiriya
timaimu yarima. Moropai uyonpakon Quartoya
timaimu yarima aapia'nikon.

Tiwin Kono'pi Pe Teepirema Pe

Paapa Yapurito' Pauloya

[ 24Moriepe'min tiri Uyepotorikon Jesus Cristoya
yu'se wai, tami'nawiri amiri'nikon pia.] 25 Paapa
yapuri'nikon imaimu unekaremeki'pi wenai.
Maasa pra miriri Jesus Cristo pi' teeseurimasen
pe awani. Paapaya amiri'nikon koneka merunti
ke awanikonpa, innape iku'to'ya'nikon pi'. Miriri
wani yairon pe Paapa maimuya taasa' yawiri,
manni' penaronkon nepu'ti'pi pepin esonomi'pi.
26 Taripai miriri yairon wani ekareme'sa' pe maasa
pra penaronkon Paapa maimu ekareme'nenan
profetayami'ya ekaremeki'pl. Miriri menuka'pi
to'ya. Miriri kupi'pi to'ya i' ta'pl Paapaya yawiri.
Miriri esepu'ti'pi taripai tami'nawirl pata po, miriri
ku'to')pe pemonkonyami'ya innape moropai
yawiri to' e'to'pe. 27 Manni' Paapa tiwinano'pi
tami'nawiron epu'nen miikiri wanl tapurisen
pe ipatikari. Uyepotorikon Jesus Cristo wenai
yapuri'nikon. Miriri waranti e'pai man. Moropai
Uyepotorikon Jesus Cristo e'to’ wani yu'se wai
aapia'nikon tami'nawiri awanikon tanne. Mirirl
waranti itu'se wai.

